
Улсын Их Хурлын 2003 оны намрын ээлжит чуулганы 10 дугаар сарын 31-ний өдөр /Баасан гариг/-ийн чуулганы нэгдсэн хуралдаан 09 цаг 10 минутад эхлэв. 

 


Хуралдааныг Улсын Их Хурлын дарга С.Төмөр-Очир нээж, гишүүдийн  ирц болон хэлэлцэх асуудлыг танилцуулав. 

 


Өглөөний нэгдсэн хуралдаанд ирвэл зохих 76 гишүүнээс 49 гишүүн ирж, 64,4 хувийн ирцтэй байв. 

 


Чөлөөтэй: Д.Алтай, Ц.Баасанжав, Н.Баяртсайхан, Ж.Бямбадорж, Р.Гаваа, Н.Ганбямба, Т.Ганди, Л.Гүндалай, Н.Гэрэлсүрэн, Д.Дэмбэрэл,  Д.Лүндээжанцан,  Ж.Наранцацралт, П.Нямдаваа, Л.Одончимэд, Т.Очирхүү, С.Оюун, Д.Сугар, С.Төмөр, Ч.Улаан, У.Хүрэлсүх, Н.Энхбаяр, Ө.Энхтүвшин, Б.Эрдэнэбат
 


Өвчтэй: Э.Гомбожав, М.Далайхүү

Тасалсан: Ц.Дамиран, Д.Туяа 

 


Хэлэлцэх асуудал:

 


1.Газар зүйн нэрийн жагсаалт батлах тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан ажлын хэсэгт:  МУИС-ийн багш, доктор, профессор, “Нэр судлал” төвийн захирал Э.Равдан, ГХГЗЗГазрын геодези, зураг зүйн хэлтсийн дарга П.Болдбаатар,  мөн газрын ахлах мэргэжилтэн Ц.Оюунчимэг, УИХ-ын Тамгын газрын зөвлөх О.Баяраа, Байгаль орчин, хөдөөгийн хөгжлийн байнгын хорооны референт Ц.Мягмарсүрэн нар байлцав. 

 


Тогтоолын төслийн талаар Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн С.Дулам танилцуулав.

 


Байнгын хорооны дүгнэлттэй холбогдуулж Улсын Их Хурлын гишүүдээс асуулт гарсангүй.

 


Байнгын хорооноос гаргасан зарчмын зөрүүтэй саналуудаар санал хураалт явуулав.

 


С.Төмөр-Очир: УИХ-ын гишүүн С.Дулам, Г.Нямдаваа, Ш.Бадам нарын гаргасан Тогтоолын төслийн 2 дахь заалтыг: “Газар зүйн нэрийн жагсаалтыг судалгаанд хэрэглэх, албан хэрэг, олон нийтийн мэдээллийн хэрэгсэлд мөрдөх, гадаад улс, олон улсын байгууллагатай нэр солилцох, мэдээлэх зэрэгт ашиглаж байхыг” гэж өөрчлөн найруулах гэсэн Байгаль орчин, хөдөөгийн хөгжлийн байнгын хорооны дэмжсэн саналыг дэмжье.

 


Зөвшөөрсөн

37


Татгалзсан

4


Бүгд 


41


90,2 хувийн саналаар дэмжигдлээ.

 


С.Төмөр-Очир: УИХ-ын гишүүн С.Дулам, Г.Нямдаваа, Ш.Бадам нарын гаргасан Тогтоолын төсөлд “Газар зүйн нэрийн жагсаалтыг 4 жил тутам тодотгож, Улсын Их Хурлаар батлуулах” гэсэн заалт нэмэх гэсэн Байгаль орчин, хөдөөгийн хөгжлийн байнгын хорооны дэмжсэн саналыг дэмжье.

 


Зөвшөөрсөн

40


Татгалзсан

1


Бүгд 


41


97,6 хувийн саналаар дэмжигдлээ.

 


Байнгын хорооноос гарсан зарчмын зөрүүтэй саналуудаар санал хурааж дуусав.

 


С.Төмөр-Очир: Анхны хэлэлцүүлгээр баталъя гэсэн Байнгын хорооны горимын саналыг  дэмжье.

 


Зөвшөөрсөн

40


Татгалзсан

1


Бүгд 


41


97,6 хувийн саналаар дэмжигдлээ.

 


С.Төмөр-Очир: Газар зүйн нэрийн жагсаалт батлах тухай УИХ-ын тогтоолыг бүхэлд нь баталъя.

 


Зөвшөөрсөн

40


Татгалзсан

1


Бүгд 


41


97,6 хувийн саналаар батлагдлаа.

Уг асуудлыг 09 цаг 13 минутад хэлэлцэж дуусав.

 

2.Биеийн тамир, спортын тухай хуулийн төсөл /Эцсийн  хэлэлцүүлэг/

 

Хэлэлцэж буй асуудалтай холбогдуулан ажлын хэсэгт: Хууль зүй, дотоод хэргийн яамны мэргэжилтэн Н.Удаанжаргал, Биеийн тамир, спортын Үндэсний төвийн дарга Г.Пүрэв-Очир,  тус төвийн дэд дарга Д.Жаргалсайхан, УИХ-ын Тамгын газрын зөвлөх Д.Одсүрэн, Нийгмийн бодлогын байнгын хорооны референт Ц.Чимэдрэгзэн нар байлцав.

 

Уг асуудлын талаар Нийгмийн бодлогын байнгын хорооны танилцуулгыг УИХ-ын гишүүн Ч.Авдай танилцуулав.

 

Байнгын хорооны танилцуулгатай холбогдуулж Улсын Их Хурлын гишүүдээс асуулт гарсангүй.

 

С.Төмөр-Очир: Биеийн тамир, спортын тухай хуулийг бүхэлд нь баталъя.

 

Зөвшөөрсөн

41


Татгалзсан

1


Бүгд 


42


97,6 хувийн саналаар  батлагдлаа.

 


С.Төмөр-Очир: Биеийн тамир, спортын тухай хууль батлагдаж байгаатай холбогдуулж 2002 оны 58 дугаар тогтоолын хавсралтад  нэмэлт оруулах тухай УИХ-ын тогтоолын төслийг бүхэлд нь баталъя.

 


Зөвшөөрсөн

40


Татгалзсан

2


Бүгд 


42


95,2 хувийн саналаар батлагдлаа.

 


Улсын Их Хурлын дарга С.Төмөр-Очир Монгол Улсад анх удаа Биеийн тамир, спортын хууль батлагдсаныг тэмдэглэн, Биеийн тамир, спортын салбарын ажилтнуудад ажлын  амжилт хүсэв./Алга ташив/

 


Уг асуудлыг 09 цаг 18 минутад хэлэлцэж дуусав.


Гурав. Жагсаалт, үндсэн чиглэлд өөрчлөлт оруулах тухай УИХ-ын тогтоолын төсөл /анхны хэлэлцүүлэг/

 


Хэлэлцэж  буй асуудалтай холбогдуулан ажлын хэсэгт:  Төрийн өмчийн хорооны дарга Л.Пүрэвдорж, Төрийн өмчийн хорооны газрын дарга Б.Цэцэг-Очир,  Д.Батсүх, УИХ-ын Тамгын газрын зөвлөх Д.Одсүрэн  нар байлцав. 

 


Уг асуудлын талаар Эдийн засгийн байнгын хорооны дүгнэлтийг УИХ-ын гишүүн А.Шагдарсүрэн танилцуулав.

 


Байнгын хорооны дүгнэлттэй холбогдуулж УИХ-ын гишүүн Л.Даваацэдэв, С.Төмөр-Очир нар асуулт асууж,  Улсын Их Хурлын гишүүн Р.Содхүү, ажлын хэсгээс  Төрийн өмчийн хорооны дарга Л.Пүрэвдорж  нар хариулав.

 


Зарчмын зөрүүтэй саналын томъёоллоор санал хураалт явуулав.

 

С.Төмөр-Очир:Төслийн 1 дэх заалтыг “Төрийн өмчөөс хувьчилж үл болох эд хөрөнгийн жагсаалт батлах тухай Монгол Улсын Их Хурлын 1999 оны 64 дүгээр тогтоолын хавсралтын “Долоо. Төрийн өмчит үйлдвэрийн газар болон төрийн өмчийн оролцоотой хуулийн этгээдийн төрд ногдох хэсэг” бүлгийн “7.Монголросцветмет /ХХК/” гэснийг хассугай” гэж өөрчлөх  гэсэн Эдийн засгийн байнгын хорооны дэмжсэн саналыг дэмжье.

 

Зөвшөөрсөн

36

Татгалзсан 

9

Бүгд 


45


80,0 хувийн саналаар дэмжигдлээ.

 

С.Төмөр-Очир: УИХ-ын гишүүн Р.Содхүү, Н.Ганбямба нарын гаргасан, Төслийн 2 дахь заалтыг “Төрийн өмчийг 2001-2004 онд хувьчлах үндсэн чиглэл батлах тухай Монгол Улсын Их Хурлын 2001 оны 10 дугаар тогтоолын хавсралтын 2.1.6-гийн эхний өгүүлбэрийн “Монголросцветмет” нэгдэлд холбогдох хэсгийг “Хувийн хэвшлийн хөрөнгө оруулалтыг татах замаар “Монголросцветмет” нэгдлийн үйлдвэрүүдийн техник, тоног төхөөрөмжийг шинэчлэх, үр ашгийг дээшлүүлэх, тэдгээрийг түшиглэсэн хот, тосгодын соёл, боловсрол, үйлчилгээний зориулалттай барилга, байгууламжуудын хэвийн ажиллагааг алдагдуулахгүй, ажиллагсдын нийгэм, ахуйн нөхцөлийг бууруулахгүй байхаар хувьчлах боломжийг “Монголросцветмет” нэгдлийн үйл ажиллагааны тухай хоёр улсын Засгийн газар хоорондын 1991 оны 6 дугаар сарын 5-ны өдрийн Хэлэлцээрийн хүрээнд Оросын талтай зөвшилцөх” гэж өөрчилсүгэй гэсэн найруулгын өөрчлөлт оруулах гэсэн Эдийн засгийн байнгын хорооны дэмжсэн саналыг дэмжье.

 

Зөвшөөрсөн

41

Татгалзсан 

1

Бүгд 


42


97,6 хувийн саналаар дэмжигдлээ.

 


С.Төмөр-Очир: УИХ-ын гишүүн А.Шагдарсүрэн, Н.Ганбямба нарын гаргасан,  Төслийг дараахь байдлаар өөрчлөн найруулах:

 


“Төрийн болон орон нутгийн өмчийн тухай хуулийн 8 дугаар зүйлийн 1 дэх хэсгийн 5 дахь заалтыг үндэслэн Монгол Улсын Их Хурлаас ТОГТООХ нь:

 


“Төрийн өмчийг 2001-2004 онд хувьчлах үндсэн чиглэл батлах тухай Монгол Улсын Их Хурлын 2001 оны 10 дугаар тогтоолын хавсралтын 2.1.9-ийг дор дурдсанаар өөрчилсүгэй:

 


2.1.9. Монгол, Болгарын “Монголболгаргео” хамтарсан үйлдвэр

 


“Монголболгаргео” хамтарсан үйлдвэрийг өөрчлөн байгуулах, төрийн эзэмшлийн ногдол хувийг хувьчлахдаа дараахь зарчмыг баримтална:

 


-Бүгд Найрамдах Болгар Улсын Засгийн газар, Монгол Улсын Засгийн газар хоорондын хэлэлцээрт өөрчлөлт оруулан хамтарсан үйлдвэрийг хязгаарлагдмал хариуцлагатай компани болгон өөрчлөн байгуулах.

 


-Болгарын талтай хэлэлцэн тохиролцох замаар хамтарсан үйлдвэрийг хувьчлах асуудлыг шийдвэрлэх” гэсэн  Эдийн засгийн байнгын хорооны дэмжсэн саналыг дэмжье.

 

Зөвшөөрсөн

38

Татгалзсан 

4

Бүгд 


42


90,5 хувийн саналаар дэмжигдлээ.

 

С.Төмөр-Очир: Зарчмын зөрүүтэй саналын томъёолол шийдэгдсэн учраас анхны хэлэлцүүлгээр  тогтоолыг баталъя гэсэн Эдийн засгийн байнгын хорооны горимын саналыг дэмжье.

 

Зөвшөөрсөн

41

Татгалзсан 

1

Бүгд 


42


97,6 хувийн саналаар дэмжигдлээ.

С.Төмөр-Очир: Горимын санал дэмжигдсэн учраас Жагсаалт, үндсэн чиглэлд өөрчлөлт оруулах тухай УИХ-ын тогтоолыг бүхэлд нь баталъя.

 

Зөвшөөрсөн

35

Татгалзсан 

7

Бүгд 


42


83,3 хувийн саналаар батлагдлаа.

 

С.Төмөр-Очир: Үндсэн чиглэлд өөрчлөлт оруулах тухай УИХ-ын тогтоолыг бүхэлд нь баталъя.

 

Зөвшөөрсөн

42

Татгалзсан 

0

Бүгд 


42


100 хувийн саналаар  батлагдлаа.

 

Уг асуудлыг 09 цаг 39 минутад хэлэлцэж дуусав.

Хуралдаан 09.40-11.30 цагт  завсарлав. 

 

Засгийн газрын мэдээллийн цагаар “Нийтийн аж ахуйн салбарыг хөгжүүлэхэд чиглэсэн төсөл, арга хэмжээний хэрэгжилт цаашдын бодлого, төлөвлөлт” гэсэн сэдвээр Дэд бүтцийн сайд Б.Жигжид мэдээлэл хийв.

 

Мэдээлэлтэй холбогдуулж ажлын хэсэгт:  Дэд бүтцийн яамны газрын дарга Н.Лхагва, мэргэжилтэн С.Туул, Улаанбаатар хотын ерөнхий инженер О.Бат-Эрдэнэ, Барилга, хот байгуулалт, нийтийн аж ахуйн газрын дарга Б.Бямбажав, Улаанбаатар хотын ус суваг ашиглалтын газрын дарга О.Эрдэнэбаатар, Улаанбаатар хотын орон сууц, нийтийн аж ахуйн газрын дарга С.Мөнхбаяр, Сууц өмчлөгчдийн холбооны дээд зөвлөлийн дарга Ш.Жаргалсайхан, Гадаад хэргийн яамны Төрийн нарийн бичгийн дарга Р.Алтангэрэл нар байлцав.

 

Улсын Их Хурлын гишүүн Н.Болормаа,  Ч.Раднаа,  Ц.Өөлд,  Ш.Бадам, Р.Амарсайхан, Р.Сандалхан,  Б.Баатарзориг, С.Батболд, Ц.Ням-Осор,  Б.Өвгөнхүү, Ц.Дамиран, Д.Дондог нар асуулт асууж, ажлын хэсгээс  Дэд бүтцийн сайд Б.Жигжид,  ажлын хэсгийн гишүүн О.Эрдэнэбаатар,  С.Мөнхбаяр, Ш.Жаргалсайхан, О.Бат-Эрдэнэ, Р.Алтангэрэл нар хариулав. 

 

11.30-11.40 цагт МУИС-ийн Хууль зүйн сургуулийн II дамжааны оюутнууд,  12.20-12.40 цагт  Баянзүрх дүүргийн 4 дүгээр хороо, 15 дугаар хорооллын 11, 12, 1З дугаар байрны оршин суугчдын төлөөлөгчид тус тус Улсын Их Хурлын чуулганы  нэгдсэн хуралдааны үйл ажиллагаатай танилцав. 

 

 Улсын Их Хурлын дарга С.Төмөр-Очир Монгол Улсад Хүний эрхийг хангах  Үндэсний  хөтөлбөр батлах тухай  УИХ-ын тогтоолын эцсийн найруулгыг уншиж сонсгов.

 

Эцсийн найруулгатай холбогдуулж Улсын Их Хурлын гишүүдээс санал гарсангүй.

 

Улсын Их Хурлын гишүүд Монгол Улсад Хүний эрхийг хангах Үндэсний хөтөлбөр батлах УИХ-ын тогтоолын эцсийн найруулгыг сонслоо.

 

Хуралдаан  13 цаг 15 минутад дуусав. 

 

 

 

ТАНИЛЦСАН: 

 

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА




Н.ЛУВСАНЖАВ

 

ТЭМДЭГЛЭЛ ХӨТӨЛСӨН:

 

ХУРАЛДААНЫ НАРИЙН

БИЧГИЙН ДАРГА





            Д.ЦЭНДСҮРЭН 

 

 

 

 

УЛСЫН ИХ ХУРЛЫН 2003 ОНЫ НАМРЫН ЭЭЛЖИТ ЧУУЛГАНЫ

10 ДУГААР САРЫН 31-НИЙ ӨДӨР /БААСАН ГАРИГ/-ИЙН
ЧУУЛГАНЫ НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
 


С.Төмөр-Очир:  Улсын Их Хурлын гишүүдийн өглөөний амгаланг айлтгаж  Улсын Их Хурлын намрын чуулганы 10 сарын 31-ний өдрийн хуралдаан нээснийг мэдэгдье. 

 


Өнөөдрийн нэгдсэн хуралдаанаар  дараахь асуудлуудыг хэлэлцэхээр төлөвлөж байна.  Газар зүйн нэрийн жагсаалт батлах тухай УИХ-ын тогтоолын  төслийн анхны хэлэлцүүлэг, Биеийн тамир, спортын тухай хуулийн төсөл эцсийн хэлэлцүүлэг, Жагсаалт, үндсэн чиглэлд өөрчлөлт оруулах тухай  болон Үндсэн чиглэлд  өөрчлөлт оруулах тухай  УИХ-ын тогтоолын төслийн анхны хэлэлцүүлэг. 

 


Өнөөдрийн Засгийн газрын мэдээллийн цагаар Нийтийн аж ахуйн салбарыг хөгжүүлэхэд чиглэсэн төсөл, арга хэмжээний хэрэгжилт, цаашдын бодлого  төлөвлөлт гэсэн сэдвээр Дэд бүтцийн сайд Б.Жигжид мэдээлэл хийнэ.

 


Эхний хэлэлцэх асуудалд оръё. Ажлын хэсгийг урьж байна.

 


1.Газар зүйн нэрийн жагсаалт батлах тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан ажлын хэсэгт:  МУИС-ийн доктор, профессор, “Нэр судлал” төвийн захирал Э.Равдан, ГХГЗЗГазрын геодези, зураг зүйн хэлтсийн дарга П.Болдбаатар,  мөн газрын ахлах мэргэжилтэн Ц.Оюунчимэг, УИХ-ын Тамгын газрын зөвлөх О.Баяраа, Байгаль орчин, хөдөөгийн хөгжлийн байнгын хорооны референт Ц.Мягмарсүрэн нар байлцав. 

 


Тогтоолын төслийн талаар Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн С.Дулам танилцуулна.

 


С.Дулам: Улсын Их Хурлын дарга, эрхэм гишүүд ээ
 


Монгол Улсын Засгийн газраас Улсын Их Хуралд өргөн мэдүүлсэн Газар зүйн нэрийн жагсаалт батлах тухай Улсын Их Хурлын тогтоолын төслийг хэлэлцэх эсэх асуудлыг Улсын Их Хурлын чуулганы нэгдсэн хуралдаанаар 2003 оны 10 дугаар сарын 23-ны өдөр хэлэлцэж, төслийг анхны хэлэлцүүлэгт бэлтгүүлэхээр Байгаль орчин, хөдөөгийн хөгжлийн байнгын хороонд шилжүүлсэн билээ.

 


Газар зүйн нэрийн жагсаалт батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн тухай асуудлыг тус Байнгын хороо 2003 оны 10 дугаар сарын 29-ний өдрийн хуралдаанаар хэлэлцлээ.

 


Улсын Их Хурлын гишүүн С.Дулам, Г.Нямдаваа, Ш.Бадам нарын: “тогтоолын төслийн 2 дахь заалтыг: “Газар зүйн нэрийн жагсаалтыг судалгаанд хэрэглэх, албан хэрэг, олон нийтийн мэдээллийн хэрэгсэлд мөрдөх, гадаад улс, олон улсын байгууллагатай нэр солилцох, мэдээлэх зэрэгт ашиглаж байхыг” гэж  өөрчлөн найруулах, тогтоолын төсөлд “Газар зүйн нэрийн жагсаалтыг 4 жил тутам тодотгож, Улсын Их Хурлаар батлуулах” гэсэн заалт нэмэх саналыг Байнгын хорооны хуралдаанд оролцсон гишүүдийн дийлэнх олонхи нь дэмжив.

 


Газар зүйн нэрийн жагсаалт батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн тухай асуудлаар Байгаль орчин, хөдөөгийн хөгжлийн байнгын хорооноос гаргасан дүгнэлтийг хэлэлцэж,  тогтоолын төслийг анхны хэлэлцүүлгээр баталж өгөхийг Та бүхнээс хүсье.

 


Анхаарал тавьсанд баярлалаа. 

 


С.Төмөр-Очир:  С.Дулам гишүүнд баярлалаа. 

 


Байнгын хорооны дүгнэлттэй холбогдуулж асуулт асуух гишүүн байхгүй байна.

 


Байнгын хорооноос гаргасан зарчмын зөрүүтэй саналуудаар санал хураалт явуулъя.

 


С.Төмөр-Очир: УИХ-ын гишүүн С.Дулам, Г.Нямдаваа, Ш.Бадам нарын гаргасан Тогтоолын төслийн 2 дахь заалтыг: “Газар зүйн нэрийн жагсаалтыг судалгаанд хэрэглэх, албан хэрэг, олон нийтийн мэдээллийн хэрэгсэлд мөрдөх, гадаад улс, олон улсын байгууллагатай нэр солилцох, мэдээлэх зэрэгт ашиглаж байхыг” гэж өөрчлөн найруулах гэсэн Байгаль орчин, хөдөөгийн хөгжлийн байнгын хорооны дэмжсэн саналыг дэмжье.

 


Зөвшөөрсөн

37


Татгалзсан

4


Бүгд 


41


90,2 хувийн саналаар дэмжигдлээ.

 


С.Төмөр-Очир: УИХ-ын гишүүн С.Дулам, Г.Нямдаваа, Ш.Бадам нарын гаргасан Тогтоолын төсөлд “Газар зүйн нэрийн жагсаалтыг 4 жил тутам тодотгож, Улсын Их Хурлаар батлуулах” гэсэн заалт нэмэх гэсэн Байгаль орчин, хөдөөгийн хөгжлийн байнгын хорооны дэмжсэн саналыг дэмжье.

 


Зөвшөөрсөн

40


Татгалзсан

1


Бүгд 


41


97,6 хувийн саналаар дэмжигдлээ.

 


Байнгын хорооноос гарсан зарчмын зөрүүтэй саналуудаар санал хурааж дууслаа.

 


С.Төмөр-Очир: Байнгын хорооны дүгнэлтэнд анхны хэлэлцүүлгээр баталъя гэсэн горимын саналыг  дэмжье.

 


Зөвшөөрсөн

40


Татгалзсан

1


Бүгд 


41


97,6 хувийн саналаар дэмжигдлээ.

 


С.Төмөр-Очир: Газар зүйн нэрийн жагсаалт батлах тухай УИХ-ын тогтоолыг бүхэлд нь баталъя.

 


Зөвшөөрсөн

40


Татгалзсан

1


Бүгд 


41


97,6 хувийн саналаар батлагдлаа.

 


Ажлын хэсгийнхэнд баярлалаа.

 


Уг асуудлыг 09 цаг 13 минутад хэлэлцэж дуусав.

 


Монгол Улсад Хүний эрхийг хангах  Үндэсний  хөтөлбөр батлах тухай  УИХ-ын тогтоолын эцсийн найруулга тарсан байгаа. 

 

Эцсийн найруулгатай холбогдуулж саналтай гишүүн байна уу? 

 

Саналтай гишүүн байхгүй бол  Монгол Улсад Хүний эрхийг хангах Үндэсний хөтөлбөр батлах УИХ-ын тогтоолын эцсийн найруулгыг сонслоо.

 

Хоёр. Биеийн тамир, спортын тухай хуулийн төсөл /Эцсийн  хэлэлцүүлэг/

 

Хэлэлцэж буй асуудалтай холбогдуулан ажлын хэсэгт: 

 

Уг асуудлын талаар Нийгмийн бодлогын байнгын хорооны танилцуулгыг УИХ-ын гишүүн Ч.Авдай танилцуулна.

 

Ч.Авдай:  Улсын Их Хурлын дарга, эрхэм гишүүд ээ

 

Улсын Их Хурлын гишүүн Н.Содномдорж, С.Төмөр-Очир, Д.Дэмбэрэлцэрэн, П.Нямдаваа нар санаачлан боловсруулж Улсын Их Хуралд өргөн мэдүүлсэн Биеийн тамир, спортын тухай хуулийн болон тогтоолын хавсралтад нэмэлт оруулах тухай УИХ-ын  тогтоолын төслүүдийн анхны хэлэлцүүлгийг Улсын Их Хурал 2003 оны 10 дугаар сарын 24-ний өдрийн нэгдсэн хуралдаанаараа хийж, төслийг эцсийн хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлсэн билээ.

 

Тус Байнгын хороо Биеийн тамир, спортын тухай хуулийн болон Тогтоолын хавсралтад нэмэлт оруулах тухай Улсын Их Хурлын тогтоолын төслүүдийг эцсийн хэлэлцүүлэгт бэлтгэсэн тухай асуудлыг 2003 оны 10 дугаар сарын 29-ний өдрийн хуралдаанаараа хэлэлцэж, Улсын Их Хурлын нэгдсэн хуралдаанаар төслүүдийн анхны хэлэлцүүлэг хийх үед  санал  хурааж шийдвэрлэсэн зүйлүүдийг хуулийн төсөлд бүрэн тусгасны зэрэгцээ нэгдсэн хуралдаанаас өгөгдсөн үүргийн дагуу хууль, тогтоолын төсөлд хууль тогтоомжийн бичлэгийн техник, хэл найруулгын чанартай засваруудыг хийв.

 

Тухайлбал, хуулийн төслийн 3.1.3, 4.2.3, 11.4, 1.5, 18.5, 20, 22.2, 23 дугаар зүйлийг болон зарим зүйл, хэсгээс зохих үг, өгүүлбэрийг тус тус хасч, төслийн 24.2.1-т тамирчин урамшуулал авах эрхийг нэмсний дээр төслийн 26.1.3-т тамирчны хариуцлагын тогтолцоог сайжруулах заалт, төслийн 21 дүгээр зүйлд нийтийн биеийн тамирын үйл ажиллагаа явуулж байгаа байгууллага нь ашгийн төлөө бус байна гэж тус тус нэмлээ.

 

Биеийн тамир, спортын тухай хуулийн болон тогтоолын хавсралтад нэмэлт оруулах тухай Улсын Их Хурлын тогтоолын төслүүдийг Та бүхэнд тараасан болно.

 

Улсын Их Хурлын эрхэм гишүүд ээ

 

Биеийн тамир, спортын тухай хуулийн болон тогтоолын хавсралтад нэмэлт оруулах тухай Улсын Их Хурлын тогтоолын төслүүдийг хэлэлцэн баталж өгөхийг хүсье. 

 

Анхаарал тавьсанд баярлалаа.

 

С.Төмөр-Очир: Авдай гишүүнд баярлалаа.

 

Байнгын хорооны танилцуулгатай холбогдуулж асуулт асуух гишүүн байхгүй байна.

 

Биеийн тамир, спортын тухай хуулийг бүхэлд нь баталъя гэдгээр санал хураалт явуулъя. 

 

Зөвшөөрсөн

41


Татгалзсан

1


Бүгд 


42


97,6 хувийн саналаар  батлагдлаа.

 


Биеийн тамир, спортын тухай хууль батлагдаж байгаатай холбогдуулж 2002 оны 58 дугаар тогтоолын хавсралтад  нэмэлт оруулах тухай УИХ-ын тогтоолын төслийг бүхэлд нь баталъя.

 


Зөвшөөрсөн

40


Татгалзсан

2


Бүгд 


42


95,2 хувийн саналаар батлагдлаа.

 


Ажлын хэсгийнхэнд баярлалаа.

 


Монгол Улсад анх удаа Биеийн тамир, спортын хуультай боллоо. Биеийн тамир, спортын салбарын ажилтнуудад амжилт хүсье./Алга ташив/

 


Уг асуудлыг 09 цаг 18 минутад хэлэлцэж дуусав.


Гурав. Жагсаалт, үндсэн чиглэлд өөрчлөлт оруулах тухай УИХ-ын тогтоолын төсөл /анхны хэлэлцүүлэг/

 


Хэлэлцэж  буй асуудалтай холбогдуулан ажлын хэсэгт:  Төрийн өмчийн хорооны дарга Л.Пүрэвдорж, Төрийн өмчийн хорооны газрын дарга Б.Цэцэг-Очир,  Д.Батсүх, УИХ-ын Тамгын газрын зөвлөх Одсүрэн  нар байлцав. 

 


Уг асуудлын талаар Эдийн засгийн байнгын хорооны дүгнэлтийг УИХ-ын гишүүн А.Шагдарсүрэн танилцуулна.

 


А.Шагдарсүрэн:  Улсын Их Хурлын дарга, эрхэм гишүүд ээ

 


Монгол Улсын Засгийн газраас 2003 оны 9 дүгээр сарын 26-ны өдөр өргөн мэдүүлсэн Жагсаалт, үндсэн чиглэлд өөрчлөлт оруулах тухай болон Үндсэн чиглэлд өөрчлөлт оруулах тухай Улсын Их Хурлын тогтоолын төслүүдийг Улсын Их Хурлын чуулганы нэгдсэн хуралдаанаар 2003 оны 10 дугаар сарын 3-ны өдөр хэлэлцэж, төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

 


Эдийн засгийн байнгын хороо 2003 оны 10 дугаар сарын 7-ны өдрийн хуралдаанаараа эдгээр тогтоолын төслийг Улсын Их Хурлын нэгдсэн хуралдаанд хэрхэн бэлтгэсэн тухай  хэлэлцлээ. Тогтоолын төслүүдийн хэлэлцэх эсэх асуудлыг шийдвэрлэх үед Эдийн засгийн байнгын хорооны болон Улсын Их Хурлын нэгдсэн хуралдаан дээр гишүүдийн гаргасан саналыг төсөлд тусгасан болно.

 


Тогтоолын төслүүдийг анхны хэлэлцүүлэгт бэлтгэх явцад Эдийн засгийн байнгын  хорооны гишүүдийн гаргасан саналын дагуу төслүүдэд дараахь өөрчлөлт оруулах саналтай байна:

 


Жагсаалт, үндсэн чиглэлд өөрчлөлт оруулах тухай тогтоолын төслийн талаар:

 


1.Төслийн 1 дэх заалтыг “Төрийн өмчөөс хувьчилж үл болох эд хөрөнгийн жагсаалт батлах тухай Монгол Улсын Их Хурлын 1999 оны 64 дүгээр тогтоолын хавсралтын “Долоо. Төрийн өмчит үйлдвэрийн газар болон төрийн өмчийн оролцоотой хуулийн этгээдийн төрд ногдох хэсэг” бүлгийн “7.Монголросцветмет /ХХК/” гэснийг хассугай” гэж өөрчлөх.

 


2.Төслийн 2 дахь заалтыг “Төрийн өмчийг 2001-2004 онд хувьчлах үндсэн чиглэл батлах тухай Монгол Улсын Их Хурлын 2001 оны 10 дугаар тогтоолын хавсралтын 2.1.6-гийн эхний өгүүлбэрийн “Монголросцветмет” нэгдэлд холбогдох хэсгийг “Хувийн хэвшлийн хөрөнгө оруулалтыг татах замаар “Монголросцветмет” нэгдлийн үйлдвэрүүдийн техник, тоног төхөөрөмжийг шинэчлэх, үр ашгийг дээшлүүлэх, тэдгээрийг түшиглэсэн хот, тосгодын соёл, боловсрол, үйлчилгээний зориулалттай барилга, байгууламжуудын хэвийн ажиллагааг алдагдуулахгүй, ажиллагсдын нийгэм,  ахуйн нөхцөлийг бууруулахгүй байхаар хувьчлах асуудлыг “Монголросцветмет” нэгдлийн үйл ажиллагааны тухай хоёр улсын Засгийн газар хоорондын 1991 оны 6 дугаар сарын 5-ны өдрийн Хэлэлцээрийн хүрээнд Оросын талтай зөвшилцөн хэрэгжүүлэх” гэж өөрчилсүгэй гэсэн найруулгын өөрчлөлт оруулах.

 


Үндсэн чиглэлд өөрчлөлт оруулах тухай тогтоолын төслийн талаар:

 


1.Төслийг дараахь байдлаар өөрчлөх:

 


“Төрийн өмчийг 2001-2004 онд хувьчлах үндсэн чиглэл батлах тухай Монгол Улсын Их Хурлын 2001 оны 10 дугаар  тогтоолын хавсралтын 2.1.9-ийг дор дурдсанаар өөрчилсүгэй:

 


2.1.9. Монгол, Болгарын “Монголболгаргео” хамтарсан үйлдвэр

 


“Монголболгаргео” хамтарсан үйлдвэрийг өөрчлөн байгуулах, төрийн эзэмшлийн ногдол хувийг хувьчлахдаа дараахь зарчмыг баримтална:

 


-Бүгд Найрамдах Болгар Улсын Засгийн газар, Монгол Улсын Засгийн газар хоорондын хэлэлцээрт өөрчлөлт оруулан хамтарсан үйлдвэрийг хязгаарлагдмал хариуцлагатай компани болгон өөрчлөн байгуулах.

 


-Болгарын талтай хэлэлцэн тохиролцох замаар хамтарсан үйлдвэрийг хувьчлах асуудлыг шийдвэрлэх”.

 


Анхны хэлэлцүүлгийн явцад төслийн талаар өөр зарчмын зөрүүтэй санал гараагүй, Улсын Их Хурлын гишүүн А.Шагдарсүрэн төслийн эцсийн хэлэлцүүлгийг шууд явуулж батлуулах санал гаргасныг Эдийн засгийн байнгын хорооны гишүүд санал нэгтэй дэмжлээ.

 


Эдгээр тогтоолын төслүүдийг болон тэдгээрийн талаар санал хураалгах зарчмын зөрүүтэй саналын томъёоллыг Та бүхэнд тараасан болно.

 


Улсын Их Хурлын эрхэм гишүүд ээ

 


Жагсаалт, үндсэн чиглэлд өөрчлөлт оруулах тухай болон Үндсэн чиглэлд өөрчлөлт оруулах тухай Улсын Их Хурлын тогтоолын төслүүдийг анхны хэлэлцүүлэгт бэлтгэсэн Эдийн засгийн байнгын хорооны дүгнэлт, төслүүдийн талаарх зарчмын зөрүүтэй саналыг хэлэлцэн Монгол Улсын Их Хурлын чуулганы хуралдааны дэгийн 23.8-д заасны дагуу төслүүдийн эцсийн хэлэлцүүлгийг шууд явуулж төслүүдийг баталж өгөхийг хүсье.

 


Анхаарал тавьсанд баярлалаа. 

 


С.Төмөр-Очир: Шагдарсүрэн гишүүнд баярлалаа.

 


Байнгын хорооны дүгнэлттэй холбогдуулж УИХ-ын гишүүн Л.Даваацэдэв.

 


Л.Даваацэдэв: Баярлалаа. Энэ хоёр тогтоолын төсөл дээр  Байнгын хороон дээр ярьсан.  Би Монголросцветмет нэгдлийн жагсаалтаас Үл хувьчлах  нэгжийн жагсаалтаас гаргах асуудалтай холбогдуулж нэг зүйл тодруулах гэсэн  юм, Байнгын хорооны тогтоолтой холбогдуулж. Энэ юу вэ гэхээр манай улсад уул, уурхайн томоохон үйлдвэрүүдийг дагаж  бий болсон хот суурингууд нэлээн олон байдаг. Түрүүчээсээ ингээд энэ уул уурхайн үйлдвэр өөрийнхөө бизнесийн  амьдралын энэ хугацаа жамаар өөрчлөгдөөд  энэ хот, тосгонууд өөр чиглэлээр сайн бэхжээгүй байж, хоцорч, тэнд амьдарч байгаа хүмүүсийн ахуй амьдралд тодорхой нөлөөлөл үүсч байгаа ийм нөхцөл бий болж байгаа юм. Одоо түрүүчээсээ Шарын гол хувьцаат компани саяхан хувьчлагдаж ийм үйл ажиллагаа явагдаж байна. Цаашид нь бид нар энэ Монголросцветмет нэгдлийн Монголын  харьяалагдах хэсгийг нь энэ хувьчлах нөхцөлийг бүрдүүллээ. Энэ дээр бас нэг санаа зовоож байгаа зүйл юу вэ гэвэл энэ  ихээхэн олон хүний амьдрал ахуйтай холбоотой хот, суурин тосгоны  нөхцөлтэй холбоотой энэ хэсгийг хөрөнгө оруулагчид бол хөрөнгө оруулагч хэн ч авсан  яах вэ гэдэг ийм нөхцөлийг бид цаашдаа бодож  болмоогүй байгаа юм.

 


Өөрөөр хэлбэл  бас тодорхой  нөхцөлтэйгээр  манай Монголын хөрөнгө оруулагчид, менежментийн аргаар ч гэдэг юм уу үүнийг аваад цаашдаа бас тодорхой хугацаанд энэ хот сууринг бүрэн өөрөө биеэ дааж энэ зах зээлийн жам нөхцөлд  явагдтал тэр нөлөө бүхий аж ахуйн байгууллагын дэмжлэг туслалцааг авч байх нөхцөлийг цаашид бодолцож байх ёстой юм биш үү? Энэ нь яваандаа Эрдэнэт гэж бүхэл бүтэн том хотын асуудлыг хөндөх энэ нөхцөлийг бас ирээдүйд хэзээ нэгэн цагт гаргана, үүний загварыг Монголросцветмет нэгдлийн Монголын хэсгийн  ажлын үед бий болгох шаардлагатай биш үү? үүнийг Байнгын хорооны  дүгнэлтэд тусгаж өгөх ёстой байсан юм биш байгаа даа гэсэн зүйлийг тодруулъя.

 


Л.Пүрэвдорж: Монголросцветметийг  дагасан хот суурингуудыг нийтдээ  30 орчим мянган хөдөлмөрчдөд  нийгмийн асуудал жил болгон 2 тэрбум төгрөг зарцуулж байгаа. Тэгэхээр Монголросцветмет нэгдлийн үйлдвэрүүдийг дагасан хотуудын нийгмийн асуудалд энэ   нэгдлээс жил болгон 2 тэрбум төгрөг зарцуулж байгаа. Энэ  2 тэрбум төгрөгийг хасах саналыг   Оросын талын оролцогч нар үргэлж тавьдаг.  Тэгэхээр өөрөөр  хэлбэл энэ хот суурингийн нийгмийн асуудлыг шийдэх асуудал бол хувьчилсан, хувьчлаагүй тулчихаад байгаа асуудал гэдгийг нэгдүгээрт хэлмээр байна.

 


Хоёрдугаарт, үнэхээр  энд зөвхөн энэ Их Хурлаас гаргаж байгаа тогтоол дээр зааж өгч байгаа зүйл бол хот тосгодын соёл боловсрол, үйлчилгээний  зориулалттай  барилга байгууламжуудын хэвийн ажиллагааг алдагдуулахгүй, ажиллагсдын нийгэм, ахуйн нөхцөлийг бууруулахгүй байхаар хувьчлах боломжийг бүрдүүлэх ийм даалгавар Их Хурлаас өгч байгаа.

 


Тэгэхээр энэ хүрээн дотор бодлогоо боловсруулах юм. Тэр дотор магадгүй менежментийн арга нь илүү байвал түүнийг сонгож авахыг  үгүйсгэхгүй. Тэгээд Даваацэдэв гишүүний хэлж байгаа зүйл бол цаашдаа асуудлыг боловсруулахад анхаарч үзэх ёстой ийм санал байна гэж ингэж ойлгож байна.

 


С.Төмөр-Очир: Содхүү гишүүнээс асууя. Содхүү, Ганбямба гишүүдийн санал дээр Бадамсүрэн нар ийм л санал ярьж байсан.  Нөхцөлийг бууруулахгүйгээр  хувьчлах асуудлыг Монголросцветмет нэгдлийн үйл ажиллагааны тухай хоёр улсын засгийн газрын гээд байна. Тэр хувьчлах асуудал гэдгийг Бадамсүрэнгийн ярьж байгаагаар бол  хувьчилж ч магадгүй, хувьчлахгүй  байж ч  магадгүй. Юу вэ гэхээр  энэ жагсаалтаас гаргаж байгаад Оросын талтайгаа ярья.  Оросын талд ярих бололцоо олгох үүднээс хийж байгаа юм гэж байсан. Түүнийг тэр хувьчлах асуудлыг гэдгийг уг нь хувьчлах боломжийг гэсэн маягаар оруулъя гэж байсан. Түүнийг тэгж сольж болох уу? 

 


Өөрөөр хэлбэл заавал хувьчилна гэсэн үг бас биш юм билээ.

 


Р.Содхүү: Улсын Их Хурал  анхааралдаа авах ёстой нэг зүйл байгаа юм. Бид хуучин тогтолцооноос эрх зүйн хувьд  бусад асуудлынхаа хувьд салсан. Эдийн засгийн өмчлөлийн харилцааны хувьд бүрэн салж чадаагүй байгаа тогтолцоо. Бид өнөөдөр Улсын нэртэй үйлдвэрийг дагасан нийгэм, соёлын байгууламжуудыг энэ өмчийн харилцааг өөрчлөх  явцдаа яаж  шийдэх вэ гэдэг асуудлыг шийдэж чадаагүйн сургамжийг бид хатуухан авсан. Тийм учраас одоо энэ хувьчлалынхаа цаашдын юманд энэ алдааг давтаж болохгүй явах нь зүйтэй гэсэн энэ санааг би хэлж байгаа юм. Өөрөөр хэлбэл Улсын өмч гэдэг өмчийн ганц  харилцаатай байсан үед улсын үйлдвэрээ дагуулж нийгэм, соёлынхоо байгууламжуудыг бий болгоод, тэгээд тэднийхээ  нуруун дээр алдагдал болгож авч явсан энэ байгууламжууд нийгмийн  салбаруудын тогтолцоог яах вэ гэдгийг өнөөдөр бид нар зөвхөн ганцхан энэ  Монголросцветмет дээр биш. Бид үүнийг олон өргөн хүрээнд нь авч үзэх ёстой. Өнөөдөр бид яаж  шийдэх ёстой вэ гэвэл хамгийн хүнд юм нь ганцхан Пүрэвдорж даргын ажил бас биш, Санхүү, эдийн засгийн яам, бусад яамдууд бүгдээрээ авч үзээд өөрөөр хэлбэл улсын үйлдвэрүүдийн дааж байсан сургууль, цэцэрлэг, эмнэлэг, дулааны шугам сүлжээг төсөв дээр зардалтай нь цуг авчрах асуудал байгаа юм. Гишүүд, Улсын Их Хурал энэ дээр онцгой анхаармаар байгаа юм.

 


Тийм учраас өнөөдөр Санхүү, эдийн засгийн яам энэ  объектууд дээр  бүгд дээр нь судалгаа хийгээд, тэгээд хэдэн оны төсөв дээр суулгаж чадах тэнхээ байна вэ гэдгийг үзэж байж, тэр объектуудыг хувьчлах хүртэлх асуудал руу бид орох асуудал шаардлагатай байгаа юм. Тийм учраас Улсын Их Хурал  Засгийн газар энэ дээр анхаарал тавьж, урьд нь бид Дулаанхаан тосгон, Толгойт тосгон, Хялганат тосгоны зовлонг бид нар сургамжийг нь авчихаад байгаа мөртлөө энэ дээр анхаарал тавихгүй байгаа асуудал дээр бид анхаарах цаг болсон. Хувьчлах гэдэг нэг хэрэг, хуучин тогтолцоонд байсан нийгмийн салбарын хувь заяаг бид яах вэ гэдэг асуудлыг энэ том хэмжээнд тавьж байгаа юм. Ганцхан Бадамсүрэнгийн Монросцветметийн тухай асуудал биш, улсын хэмжээнд анхаарах ийм объектууд  юм. Одоо Хөтөлийн  цемент шохойн үйлдвэрийг дагасан асар том  тосгоны хувь заяа байж байна гэх мэтчилэн үүнийг л Улсын Их Хурал анхааралдаа аваач ээ, ганцхан хувьчлах үүрэгтэй Төрийн өмчийн хорооны тухай асуудал биш, бүх яамдын хүрээнд анхаарах ёстой асуудал, улсын төсөв анхаарах ёстой асуудал гэдгийг л би энэ протоколд тэмдэглүүлэхийг хүсч байна. Баярлалаа.

 


С.Төмөр-Очир: Содхүү тэр хувьчлах асуудал гэдгийг хувьчлах боломжийг гэдгээр оруулж болох уу? 

 


Боломжийг гэдэг нь жаахан зөөлрүүлж л байгаа юм. Хувьчлахгүй ч байж магадгүй гэсэн үг. Оросын талтайгаа ярьж байгаад шийднэ гэсэн үг. 

 


Ингээд асуулт асуухаар нэрээ ирүүлсэн гишүүд дууслаа. Асуулт хариултаа тасалъя.

 


Зарчмын зөрүүтэй саналын томъёолол та бүхэнд тарсан байгаа.  Зарчмын  зөрүүтэй саналын томъёолол дээр санал хураалт явуулъя.

 

С.Төмөр-Очир:Төслийн 1 дэх заалтыг “Төрийн өмчөөс хувьчилж үл болох эд хөрөнгийн жагсаалт батлах тухай Монгол Улсын Их Хурлын 1999 оны 64 дүгээр тогтоолын хавсралтын “Долоо. Төрийн өмчит үйлдвэрийн газар болон төрийн өмчийн оролцоотой хуулийн этгээдийн төрд ногдох хэсэг” бүлгийн “7.Монголросцветмет /ХХК/” гэснийг хассугай” гэж өөрчлөх  гэсэн Эдийн засгийн байнгын хорооны дэмжсэн саналыг дэмжье.

 

Зөвшөөрсөн

36

Татгалзсан 

9

Бүгд 


45


80,0 хувийн саналаар дэмжигдлээ.

 

С.Төмөр-Очир: УИХ-ын гишүүн Р.Содхүү, Н.Ганбямба нарын гаргасан, Төслийн 2 дахь заалтыг “Төрийн өмчийг 2001-2004 онд хувьчлах үндсэн чиглэл батлах тухай Монгол Улсын Их Хурлын 2001 оны 10 дугаар тогтоолын хавсралтын 2.1.6-гийн эхний өгүүлбэрийн “Монголросцветмет” нэгдэлд холбогдох хэсгийг “Хувийн хэвшлийн хөрөнгө оруулалтыг татах замаар “Монголросцветмет” нэгдлийн үйлдвэрүүдийн техник, тоног төхөөрөмжийг шинэчлэх, үр ашгийг дээшлүүлэх, тэдгээрийг түшиглэсэн хот, тосгодын соёл, боловсрол, үйлчилгээний зориулалттай барилга, байгууламжуудын хэвийн ажиллагааг алдагдуулахгүй, ажиллагсдын нийгэм,  ахуйн нөхцөлийг бууруулахгүй байхаар хувьчлах боломжийг “Монголросцветмет” нэгдлийн үйл ажиллагааны тухай хоёр улсын Засгийн газар хоорондын 1991 оны 6 дугаар сарын 5-ны өдрийн Хэлэлцээрийн хүрээнд Оросын талтай зөвшилцөх” гэж өөрчилсүгэй гэсэн найруулгын өөрчлөлт оруулах гэсэн Эдийн засгийн байнгын хорооны дэмжсэн саналыг дэмжье.

 

Зөвшөөрсөн

41

Татгалзсан 

1

Бүгд 


42


97,6 хувийн саналаар дэмжигдлээ.

 


Үндсэн чиглэлд өөрчлөлт оруулах тухай тогтоолын төслийн талаар зарчмын зөрүүтэй санал байна.

 


С.Төмөр-Очир: УИХ-ын гишүүн А.Шагдарсүрэн, Н.Ганбямба нарын гаргасан,  Төслийг дараахь байдлаар өөрчлөн найруулах:

 


“Төрийн болон орон нутгийн өмчийн тухай хуулийн 8 дугаар зүйлийн 1 дэх хэсгийн 5 дахь заалтыг үндэслэн Монгол Улсын Их Хурлаас ТОГТООХ нь:

 


“Төрийн өмчийг 2001-2004 онд хувьчлах үндсэн чиглэл батлах тухай Монгол Улсын Их Хурлын 2001 оны 10 дугаар  тогтоолын хавсралтын 2.1.9-ийг дор дурдсанаар өөрчилсүгэй:

 


2.1.9. Монгол, Болгарын “Монголболгаргео” хамтарсан үйлдвэр

 


“Монголболгаргео” хамтарсан үйлдвэрийг өөрчлөн байгуулах, төрийн эзэмшлийн ногдол хувийг хувьчлахдаа дараахь зарчмыг баримтална:

 


-Бүгд Найрамдах Болгар Улсын Засгийн газар, Монгол Улсын Засгийн газар хоорондын хэлэлцээрт өөрчлөлт оруулан хамтарсан үйлдвэрийг хязгаарлагдмал хариуцлагатай компани болгон өөрчлөн байгуулах.

 


-Болгарын талтай хэлэлцэн тохиролцох замаар хамтарсан үйлдвэрийг хувьчлах асуудлыг шийдвэрлэх” гэсэн  Эдийн засгийн байнгын хорооны дэмжсэн саналыг дэмжье.

 

Зөвшөөрсөн

38

Татгалзсан 

4

Бүгд 


42


90,5 хувийн саналаар дэмжигдлээ.

 

С.Төмөр-Очир: Зарчмын зөрүүтэй саналын томъёолол шийдэгдсэн учраас анхны хэлэлцүүлгээр  тогтоолыг баталъя гэсэн Эдийн засгийн байнгын хорооны горимын саналыг дэмжье.

 

Зөвшөөрсөн

41

Татгалзсан 

1

Бүгд 


42


97,6 хувийн саналаар дэмжигдлээ.

С.Төмөр-Очир: Горимын санал дэмжигдсэн учраас Жагсаалт, үндсэн чиглэлд өөрчлөлт оруулах тухай УИХ-ын тогтоолыг бүхэлд нь баталъя.

 

Зөвшөөрсөн

35

Татгалзсан 

7

Бүгд 


42


83,3 хувийн саналаар батлагдлаа.

 

С.Төмөр-Очир: Үндсэн чиглэлд өөрчлөлт оруулах тухай УИХ-ын тогтоолыг бүхэлд нь баталъя.

 

Зөвшөөрсөн

42

Татгалзсан 

0

Бүгд 


42


100 хувийн саналаар  батлагдлаа.

 

Ажлын хэсгийнхэнд баярлалаа.

 

Уг асуудлыг 09 цаг 39 минутад хэлэлцэж дуусав.

Хуралдаан 09.40-11.30 цагт  завсарлав. 

 

Засгийн газрын мэдээллийн цагаар “Нийтийн аж ахуйн салбарыг хөгжүүлэхэд чиглэсэн төсөл, арга хэмжээний хэрэгжилт цаашдын бодлого, төлөвлөлт” гэсэн сэдвээр Дэд бүтцийн сайд Б.Жигжид мэдээлэл хийнэ.  Жигжид сайдыг индэрт урьж байна. 

 

Б.Жигжид: Баярлалаа.
Манай оронд орчин үеийн хот суурин газар бий болж ус суваг, орон сууц, нийтийн аж ахуйн байгууламжийг төлөвлөгөөтэйгээр хөгжүүлж бие даасан томоохон салбар бүрэлдэн тогтсон бөгөөд түүний үйл ажиллагаа нь оршин суугчдын ая тухтай ажиллаж амьдрах нөхцлийг  бүрдүүлэхийн зэрэгцээ үйлдвэрлэл үйлчилгээний байгууллагын жигд найдвартай ажиллагааг хангах, хүрээлэн байгаа байгаль орчин, хүн амын эрүүл мэндийг хамгаалах нэн хариуцлагатай чухал үүргийг гүйцэтгэж байдаг юм.


НААҮ-ний салбарыг хүн амын байршил, хот суурин газрын хэтийн төлөвтэй уялдуулан хөгжүүлэх, материаллаг баазыг бэхжүүлэх талаар төр засгаас үе шаттай авч хэрэгжүүлсэн арга хэмжээнүүдийн үр дүнд тус салбарт ус хангамж, цэвэрлэх байгууламж, орон сууцны инженерийн хангамж, бага оврын халаалтын зуух, нийтийн халуун усны үйлчилгээ, хог тээвэр зэрэг дэд салбаруудын ашиглалт үйлчилгээг хариуцсан аймаг, нийслэлийн 70 гаруй байгууллага нийт 5000 гаруй .ажиллагсадтайгаар жилд 22 орчим тэрбум төгрөгийн ажил үйлчилгээ явуулдаг томоохон салбар болон өргөжсөн юм. 

Салбарын аж ахуйн нэгж, байгууллагууд 5 сая гаруй квадрат метр талбай бүхий орон сууцны инженерийн хангамжийн байгууламж, шугам сүлжээний ашиглалт, үйлчилгээг хариуцан, хоногт 500 гаруй мянган м3 ус олборлон түгээж, 450 орчим мянган м3 бохир усыг татан цэвэрлэж, жилд 540 мянган м3 хог хаягдлыг зайлуулан дарж устган, хот суурингийн олон арван жижиг халаалтын зуухны ашиглалт үйлчилгээг хариуцан үйл ажиллагаа явуулж байна.

 

Ус суваг, орон сууцны ашиглалтын байгууллагуудын шугам хоолойн урт 1912.6 км болж өнгөрсөн оны мөн үеэс 12.9 км-ээр нэмэгдсэн байна. Гэвч борлуулж буй усны хэмжээ жил бүр буурч байгаа нь орон нутгийн томоохон хэрэглэгч болох дулааны станцууд, үйлдвэр аж ахуйн газрууд зардлаа багасгах эрмэлзлээр өөрсдийн усны эх үүсвэрийг бий болгож байгаатай холбоотойн зэрэгцээ хэрэглэгчдийг усаа ариг гамтай зарцуулдаг болгох талаар авч буй арга хэмжээ, тухайлбал хэрэглэгчдийг тоолууржуулах, усны хэрэглээний нормыг шинэчлэн тогтоох, үйлдвэрүүдэд технологийн усыг эргүүлэн ашиглах, зарцуулалт багатай тоног төхөөрөмж суурилуулах болсонтой ч мөн холбоотой юм.

 

Одоогийн байдлаар 104 цэвэрлэх байгууламж байгаагийн 41 хэвийн, 29 хэвийн бус, 34 байгууламж ажилгүй байна.Эдгээрийн 30 нь биологи цэвэрлэгээний, 5 нь энгийн байгалийн, 61 нь механик цэвэрлэгээний, 8 нь механик-химийн цэвэрлэгээний байгууламж байна.


1990 оноос эхлэн 1995 он хүртэл тус салбарын техник технологийн бодлого, үйл ажиллагааг хариуцах мэргэжлийн удирдлага, хяналт зохицуулалтгүйн улмаас болон зах зээлийн шилжилтийн үеийн хүндрэл, хөрөнгө, санхүүгийн хомсдол зэргээс шалтгаалан үйлчилгээний цар хүрээ нь үлэмж хумигдан хүчин чадал нь буурсан юм. 


1994 оноос Дэд бүтцийн яам салбарын төр, засгийн бодлогыг боловсруулж, хэрэгжүүлж байгаа бөгөөд Монгол Улсын Засгийн газрын үйл ажиллагааны хөтөлбөрт Даланзадгад, Сүхбаатар, Эрдэнэт, Зуунмод, Чойбалсан, Налайх, Сайншанд, Есөнбулаг, Хөтөл зэрэг  9 хотуудын усан хангамж, Орхон аймгийн Жаргалант сум, Баруун-Урт, Эрдэнэт, Говь-Сүмбэр, Налайх, Багануур зэрэг 6 хотуудын цэвэрлэх байгууламжуудыг улсын төвлөрсөн төсвийн хөрөнгөөр шинэчлэх, бүх аймгийн төв сумдыг нийтийн халуун усны газартай болгох зэрэг 16 томоохон төсөл арга хэмжээ тусгагдан хэрэгжиж байна.


Даланзадгад хотын 2000 м3 багтаамжтай усан сан, 2.9 км цэвэр усны шугамын барилга байгууламжийг 2001 онд  барьж ашиглалтад оруулснаар хотын ус хангамжийн системийн найдвартай ажиллагааг дээшлүүлж үр ашигтай ажиллаж төсөл арга хэмжээг хэрэгжүүлээд байна.  

 

Мөн Архангай, Дархан-Уул, Өвөрхангай, Өмнөговь аймгуудын усан хангамжийн системүүдийн шинэчлэлт, Баянхонгор, Хэнтий аймгийн төвийн цэвэрлэх байгууламж, Улаанбаатар хотын бохир усны шугам, Дорнод, Архангай, Сүхбаатар, Дархан, Өвөрхангай аймгуудад хлоржуулалтын ажил, Биокомбинат, Шивээ говийн дулааны  шугамын зэрэг ажлууд улсын төвлөрсөн төсвийн хөрөнгө оруулалтаар хийгдлээ. 2000-2003 он хүртэлх хугацаанд 5,6 тэрбум төгрөгийг дээрхи арга хэмжээнд зарцуулаад байна.

 

Зуунмод, Есөнбулаг хотуудын усан хангамжийн системийн шинэчлэлтийн барилга угсралтын ажил хийгдсэн байна. Эрдэнэт, Хөтөл, Налайх  зэрэг  хотуудын ус хангамжийн систем, Орхон аймгийн Жаргалант сум, Налайх, Эрдэнэт, Говьсүмбэр,  Багануурын цэвэрлэх байгууламжийг 2004 онд улсын төвлөрсөн төсвийн хөрөнгөөр барьж байгуулахаар төлөвлөгөөний төсөлд тусган бэлтгэл ажил хийгдэж байгаагаас гадна,  Азийн хөгжлийн банкны хөнгөлттэй зээлээр хэрэгжих Нийтийн аж ахуйн үндсэн үйлчилгээг сайжруулах II дахь шатны төслөөр Сүхбаатар, Чойбалсан, Сайншандын усан хангамжийн систем, Баруун-Уртын цэвэрлэх байгууламжийг шинэчлэснээр хөтөлбөрийн зорилт хэрэгжих болно.

 

Бүх аймгийн төв, сумдыг нийтийн халуун устай болгох зорилтыг хэрэгжүүлэх зорилгоор улсын төвлөрсөн төсөв, орон нутгийн төсөв, бусад эх үүсвэрээр 2001-2004 онд нийтийн халуун ус шинээр барих болон шинэчлэлт хийх аймгийн төв, сумдын жагсаалт гаргаж, уг арга хэмжээг хэрэгжүүлэх төлөвлөгөөг батлуулан мөрдөн ажиллаж байна. 2000 оны байдлаар улсын хэмжээнд нийт 334 суманд 1533 хүнд үйлчлэх 259 халуун ус байсан ч тэдгээрээс зөвхөн 66 нь хэвийн ажиллаж халуун усны хангамж 19.7 хувьтай байсан. 2000 онд улсын  төсвийн хөрөнгөөр 150 сая , 2001 онд 340,0 сая, 2002 онд 380,0 сая, 2003 онд 400,0 сая төгрөгийн хөрөнгө оруулалтаар нийтийн халуун ус барьж энэ оны хүлээгдэж байгаа гүйцэтгэл тооцсоноор нийт сумдын 80 хувь нь нийтийн халуун устай болох юм. 2004 онд улсын төсвөөс 500,0 сая төгрөг, орон нутгийн төсвөөс тодорхой хэмжээний хөрөнгө гаргаж энэ зорилт хангагдах болно. 

 

Түүнчлэн 2001 онд “Орон нутгийн нийтийн аж ахуйг сайжруулах төсөл”-ийн хүрээнд Увс, Ховд, Хөвсгөл, Завхан, Баян-Өлгий аймгийн төвүүдэд 15 нийтийн халуун усны барилгыг  барьж ашиглалтад оруулаад байна.Азийн хөгжлийн банкны II дахь шатны төсөлд хамрагдсан 8 аймгийн төв уг төслийн хүрээнд нийтийн халуун усны газруудтай болох юм.

 

Францын буцалтгүй тусламжаар Сүхбаатар, Дундговь аймгийн төвд ус зөөлрүүлэх бага оврын тоног төхөөрөмжийг суурилуулсны зэрэгцээ эх орны үйлдвэрийн ус зөөлрүүлэх төхөөрөмжийг  Амгалангийн хорих анги, Сүхбаатар дүүргийн 10 дугаар хороо, Дорнод аймгийн Матад, Говь-Алтай аймгийн Цээл сумын төвийн гүний  худагт суурилуулж туршин нэвтрүүлээд байна.


Өнгөрсөн хугацаанд тус салбарт гадаад дотоодын нийт 40 гаруй тэрбум төгрөгийн хөрөнгө оруулалт хийж технологийн зориулалттай олон арван тоног төхөөрөмж суурилуулж, барилга байгууламжийг ашиглалтад орууллаа. 


‘Орон нутгийн хотуудын Нийтийн аж ахуйг хөгжүүлэх төсөл”-ийн   хүрээнд төвлөрсөн системтэй усан хангамжийн 12668 м/урт цэвэр усны шугам, ариутгах татуургын 9256 м урт шугам, 5 аймгийн төвийн бохир усны цэвэрлэх байгууламж барьж, 7-н бохир усны насосны станцыг шинэчлэн сайжруулж, 1117 ширхэг усны тоолуур, 68 насос, 5-н лабраторын төхөөрөмж нийлүүлэгдсэн байна.


Азийн хөгжлийн банк төслийн явц, үр дүнг нэгтгэн хугацаандаа амжилттай хэрэгжсэн төсөл гэж дүгнэсэн.


Улаанбаатар хотын нийтийн аж ахуйг сайжруулах төслийн хүрээнд Нисэх, Яармаг, Гандан, Дэнжийн 1000, Хайласт, Шархад, Толгойтын гэр хорооллын ус хангамжийн цогцолборыг ашиглалтанд хүлээлгэн өгсөн.


Нийтийн аж ахуй үйлчилгээний салбарт гадаадын хандивлагч орон,  олон улсын банк санхүүгийн байгууллагуудын зээл тусламжийн олон төсөл арга хэмжээнүүд хэрэгжиж байна. Үүнд Баруун таван аймгийн нийтийн аж ахуйн хөгжүүлэх төсөл бүрэн хэрэгжиж, Франц улсын буцалтгүй тусламжаар Мандалговь, Баруун-Урт хотод ус цэнгэгжүүлэх төхөөрөмжийг ашиглалтад оруулж, Улаанбаатар хотын нийтийн аж ахуйг сайжруулах төслийн эхний үе шат энэ онд дуусах гэж байна. Испани Улсын хөнгөлөлттэй зээлээр Улаанбаатар хотын цэвэрлэх байгууламжийг шинэчлэх, Дэлхийн банкны хөнгөлөлттэй зээлээр Улаанбаатар хотын зарим гэр хороолол, АХБ-ны зээлээр Төвийн болон зүүн бүсийн 8 аймгийн нийтийн аж ахуйг хөгжүүлэх 2 дахь шатны төслүүд  хэрэгжиж  эхэлж байна.


Өнгөрсөн хугацаанд салбарын талаарх хууль эрх зүйн орчинг сайжруулахад онцгойлон анхаарч байна. 


2002 онд УИХ-аас “Хот суурин газрын ус хангамж, ариутгах татуургын ашиглалтын тухай” хууль батлагдан гарч хэрэгжүүлж эхлээд байна. Энэхүү хууль батлагдан гарч ус суваг ашиглалтын байгууллага, хэрэглэгчдийн хоорондын харилцаа, ус хангамжийн эх үүсвэрийн хамгаалалт, үнэ төлбөрийн асуудлыг хуульчлан өгснөөр энэ талаар гарч байсан зөрчлийг арилгах нөхцөл бүрдлээ. 


“Орон сууц хувьчлах тухай” хуулийн дагуу төрийн мэдлийн 84584 сууц хувьчлагдахаас 83855, байгууллагын мэдлийн 8300 орчим сууц хувьчлагдлаа. Мөн “Улаанбаатар төмөр зам” нийгэмлэгийн 8500 гаруй орон сууцыг эзэмшигчдэд нь хувьчлах ажил явагдаж байна. Өнөөдрийн байдлаар УБТЗ нийгэмлэгийн 3000 гаруй орон сууц хувьчлагдаад байна. 

Улсын хэмжээнд 460 гаруй СӨХ байгуулагдан орон сууцны байшингийн дундын өмчлөлийн ашиглалт засвар үйлчилгээг хариуцан ажиллаж байна. “Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай” хууль батлагдан гарснаар Сууц өмчлөгчдийн холбоо, Сууц өмчлөгчдийн хоорондын  уялдаа холбоо сайжрах, орон нутгийн төрийн захиргааны байгууллагын гүйцэтгэх үүрэг тодорхой болж хяналтын тогтолцоог бүрдүүлэх нөхцөл бүрдсэн гэж үзэж байна. 


Сууц өмчлөгчдийн холбоод байгуулагдан орон сууц нийтийн аж ахуйн байгууллагаас орон сууцны барилгыг хүлээн авахад улсын хэмжээнд ажилгүй тоногдсон 130 гаруй лифт байсан бөгөөд одоогоор ашиглагдаж байгаа лифтийн 70 гаруй хувийн эд ангийн ашиглалтын хугацаа дууссан судалгаа гараад байна. Эдгээр лифтийг үйлдвэрлэж байсан хуучин ЗХУ-ын үйлдвэрүүд Европийн стандартаар үйлдвэрлэлээ явуулж, шинэчлэл хийснээр эд анги нь олдохгүй нэг лифтийг нөгөөгөөр сэлбэх замаар аргацааж байна. Иймд дундын өмчлөлийн эд хөрөнгө болох ажиллагаагүй байгаа цахилгаан шатыг ашиглалтанд оруулах, аюулгүй ажиллах дүрмийн дагуу техникийн засвар үйлчилгээг тогтмол явуулах, хүн тээвэрлэлтийн аюулгүй байдлыг хангах шаардлага зүй ёсоор тавигдаж байна.Түүнчлэн сууц өмчлөгчдийн хүч хөрөнгөөр өнгөрсөн онд 170 гаруй байрын дээвэрт их ба урсгал засвар хийж, 680 гаруй сая төгрөг зарцуулсан боловч цаашид зайлшгүй дээврийн их засвар хийх шаардлагатай 100 гаруй байр, урсгал засвар хийх шаардлагатай 216 байр үлдээд байна.

Монгол Улсын Засгийн газрын тогтоолоор батлагдсан Нийтийн аж ахуйн салбарыг хувьчлах хөтөлбөрийн дагуу Алтай, Улиастай, Өлгий, Улаангом, Мөрөн, Цэцэрлэг, Даланзадгад, Сүхбаатар, Өндөрхаан, Чойбалсан, Баруун-Урт, Баянхонгор зэрэг хотуудын Нийтийн аж ахуйн байгууллагууд болон Улаанбаатар хотын ОСНААГ-ын харъяа 4 компани менежментийн гэрээгээр ажиллаж байна. Цаашид 2003-2004 онд үлдсэн байгууллагуудыг менежментийн гэрээгээр шалгаруулах ажил хийгдэнэ.

Эдгээр арга хэмжээний дүнд аймаг, орон нутгийн нийтийн аж ахуй, үйлчилгээний байгууллагуудын ажил үйлчилгээнд ахиц гарч, бүтэц зохион байгуулалт нь харьцангуй сайжирч санхүү, эдийн засгийн үзүүлэлтэнд ахиц гарч байна. 


Нийтийн аж ахуйн салбарын өвөлжилтийн бэлтгэл ажлыг хангах ажлын төлөвлөгөөг жил бүр батлан гүйцэтгэлийн хяналт тавьж, шаардлагатай нөхцөлд дэмжлэг туслалцаа үзүүлэх ажлыг зохион байгуулан ажиллаж байна.


Салбарын байгууллагууд өвлийн бэлтгэл хангах талаар жилээс жилд анхаарч ажилласнаар сүүлийн жилүүдэд ноцтой хүндрэл бэрхшээл гараагүй болно. 


Салбарын хэмжээнд энэ онд өвөлжилтийн бэлтгэлд зориулж  3744,9 сая төгрөгийн 1346 ажил хийхээр төлөвлөснөөс 1267 ажлыг хийж гүйцэтгэн 2724,8 сая төгрөгийг зарцуулаад байна. Өнгөрсөн онтой харьцуулахад 516.0 сая төгрөгийн ажил илүү хийгдэж өвлийн бэлтгэл хангагдсан болно.

1.      Улс орон хөгжиж, хэрэглээ нэмэгдэхийн хэрээр аливаад илүү үрлэг зарлагагүй байх нарийн хяналт, хэмжилт, тохируулгын системийг хаа сайгүй эрмэлзэх болж , энэ нь нэн тэргүүнд НАА-н салбарын хүрээнд тоолууржуулах ажлыг бүрэн хэрэгжүүлэх зорилтыг шийдвэрлэх шаардлагатай болж байна.

 

2.      Ус хангамжийн шугам хоолой жилээс жилд нэмэгдэж байгаа хэдий ч олон жил ашиглагдаж  эдэлгээний элэгдэлд орсон шугам хоолой зонхилох хувийг эзлэх болж  байгаа нь тэдгээрийг сольж шинэчлэх ажлыг цаг алдахгүй явуулах, ингэхдээ эдэлгээ удаантай, хэрэглээний шаардлагад илүү нийцтэй хуванцар /пластмассан/ хоолойгоор солих ажлыг тууштай төлөвлөн хэрэгжүүлэх хэрэгтэй болж байна.

 

3.      Хэдийгээр тооны хувьд чамлахааргүй ч нэлээд нь хэвийн ажиллах боломжгүй байгаа цэвэрлэх байгууламжийн асуудал нь НААҮ-ний салбарын үйл ажиллагааны тэнцвэрт байдалд сөрөг үзэгдэл үүсгэж мэдэх тулгамдсан асуудлын нэг болоод байгаа билээ. Тиймээс энэ зүгт гадны зээл тусламжийг хандуулахыг зорьж, өргөтгөл шинэчлэл хийхээр төлөвлөгөөнд тусгагдсан Налайх, Эрдэнэт хотын бохир ус цэвэрлэх байгууламжийн өргөтгөл шинэчлэлийн ажлыг олон улсын банк санхүүгийн болон донор орнуудын зээл тусламж хөрөнгө оруулалтаар эхлүүлэхээр хөөцөлдөж байна. Энэ ажилд цаг алдахгүйн тулд дотоодын хөрөнгө оруулалтын дэмжлэгийг ч эрэлхийлэх хэрэгтэй болж байна.

 

4.      Менежментийн хувьчлалд шилжсэн НААҮ-ний байгууллага аж ахуйн нэгжүүд бүтэц зохион байгуулалтын хувьд сайжирч, санхүү, эдийн засгийн асуудалд нь нааштай ахиц үзүүлэлт гарч байгаа боловч өөрсдийн эзэмшлийн шугам сүлжээгээ өөрийн хөрөнгө оруулалтаараа сольж шинэчлэн, авч явдаг болох хүртэл бэхжүүлэхэд төр засгийн бодлого дэмжлэг зайлшгүй чухал байна. Тухайлбал нэмэгдсэн өртгийн албан татварыг борлуулж  байгаа цэвэр усанд нь тооцон авч байгаа төдийгүй хэрэглэгчдээр дамжаад бохир ус болоод гарахад нь дахин авч байгаа нь НААҮ-ний байгууллагуудын хувьд давхардсан татвар болж байгааг зогсоож өгөөч гэсэн хүсэлтийг даруй шийдвэрлэх хэрэгтэй байна.   

 

5. “Сууц өмчлөгчдийн холбоодын эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай” хуулийн 16.6-д “Орон сууцны байшингийн ашиглалтын хугацаанд дундын өмчлөлийн эд хөрөнгөнд хамаарах дээвэр, цахилгаан шат зэрэг их засвар хийх үед их хэмжээний хөрөнгө шаардагдах бол барилгын хяналтын байгууллагын дүгнэлтийг үндэслэн улсын болон орон нутгийн төсвөөс нэг удаа санхүүжүүлж болно” гэж заасны дагуу дээр дурьдсан дээврийн болон лифтийн засварт шаардлагатай хөрөнгийг 2004 оны төсөвт тусгах, гадаад, дотоодын зээл тусламжийн хөрөнгөөр хэрэгжих төсөл, арга хэмжээний хүрээнд шийдвэрлэх шаардлагатай байна.
 

Нийтийн аж ахуйн салбарын үйл ажиллагааны өнөөгийн төлөв байдал, цаашдын зорилт ийм байна.

Анхаарал тавьсанд баярлалаа.

 

С.Төмөр-Очир: Жигжид сайдад баярлалаа. 

 

Мэдээлэлтэй холбогдуулж ажлын хэсэгт:  Дэд бүтцийн яамны газрын дарга Н.Лхагва, мэргэжилтэн С.Туул, Улаанбаатар хотын ерөнхий инженер О.Бат-Эрдэнэ, Барилга, хот байгуулалт, нийтийн аж ахуйн газрын дарга Б.Бямбажав,  Улаанбаатар хотын ус суваг ашиглалтын газрын дарга О.Эрдэнэбаатар, Улаанбаатар хотын орон сууц, нийтийн аж ахуйн газрын дарга С.Мөнхбаяр,  Сууц өмчлөгчдийн холбооны дээд зөвлөлийн дарга Ш.Жаргалсайхан нар байлцав.

 

Улсын Их Хурлын гишүүд асуултандаа оръё.

 

Н.Болормаа:  Баярлалаа. Нийтийн аж ахуйн салбарыг хөгжүүлэх чиглэлээр бодитой тодорхой төслүүд хэрэгжиж  үүний үр шимийг ард түмэн хүртэж байгааг бид мэдэж байгаа. Гэхдээ бас цаашид анхаарах ёстой зарим асуудлуудаад иргэд  Улсын Их Хурлын сонгосон гишүүддээ хандаж олон санал шүүмжлэл ирүүлсээр байгаа юм. 

 

Улсын Их Хурлаас өнгөрсөн хаврын чуулганаар бид Сууц өмчлөгчдийн холбооны эрх зүйн байдал, нийтийн зориулалттай орон сууцны дундын өмчлөлийн эд хөрөнгийн тухай хуулийг баталсан. Энэ хуулийг батлах үед энэ “О”-ын өрөөг эзэмшиж байгаа хүмүүсийн асуудал хөндөгдөж байсан. Өнөөдрийг хүртэл энэ “О”-ын өрөөнд  амьдарч байгаа иргэдийн энэ орон сууцаа, “О”-ын өрөөгөө эзэмшиж амьдрах асуудал баталгаажаагүй, “О”-ын өрөөний талбайн хөлс  1 метр квадрат нь 8О төгрөг байсан бол түүнийг энэ  хууль гарснаас хойш 160 төгрөг болгож өсгөсөн байна. Үүнтэй холбогдуулаад энэ “О”-ын өрөөнд  амьдарч байгаа иргэдээс Их Хурлын нэр бүхий гишүүдэд хандаж гомдол гаргаад байгаа юм. Цаашдаа энэ “О”-ын өрөө эзэмшиж байгаа хуучин Орон сууцны конторуудад олон жил ажилласан, өрх толгойлсон олон хүүхэдтэй амьдрал ахуй нь төдийлөн сайн биш энэ иргэдийн асуудлыг яаж шийдэх гэж байгаа вэ? энд бас Сууц өмчлөгчдийн холбооны дарга ирсэн байна. Энэ асуултанд хариулаач ээ. Ямар үндэслэлээр “О”-ын өрөөний талбайн хөлсийг хоёр дахин нэмэгдүүлэх болов оо? Энэ бол иргэдийн тодорхой хэсгийн шүүмжлэлтэй, эсэргүүцэлтэй тулгарч байна.

 

Хоёр дахь асуудал. Усны тоолуур тавихад нэг өрхөөс 120 мянган төгрөг авч байгаа гэсэн. Энэ бас орлого багатай өрхүүдэд ачаалал болж ирж байгаа юм.  Хоёрдугаарт, энэ усны тоолуур тавьсантай холбогдуулаад ер нь усны үнэ эрс ихэслээ. Орон сууцны хөлсийг нэмэхэд энэ  том дарамт болоод байна. Энэ усны үнэлгээг зөв тооцсон уу? ер нь энэ дээр иргэд энэ тоолуур ашиглаж байгаа байдалтай болон энэ тоолуурын эргэлтийн байдалд  эргэлзсэн ийм асуултууд байна.

 

Сонгинохайрхан дүүргийн 14 дүгээр хорооны иргэн Батчулуун  надад хандаж, ер нь Дэд бүтцийн сайдад хандаж давхар асуултууд тавьсан. Тухайлбал энэ олон жил болсон орон сууцны хороололд, байшингуудад, тухайлбал 1 дүгээр хорооллын 15-18 дугаар байшингууд гээд нэр бүхий байшингууд байна. Ерөөсөө халаалт нь олон жил сайжрахгүй байгаа.  Нөгөө талаар 6 давхраасаа дээш халуун, хүйтэн ус гардаггүй, шинээр насос тавина гэдэг энэ асуудал өдий болтол шийдэгддэггүй гэсэн ийм гомдлууд байгаа юм. Энэ чиглэлээр ямар арга хэмжээ авч байгаа юм бэ? тухайлбал Эрдэнэбилэгт гишүүн энэ асуудлаар бас  сонгогчдын саналыг илэрхийлж, холбогдох газруудад нь албан тоот явуулж байсан. Одоо болтол энэ байдал сайжраагүй байгаа юм.

 

Мөн энэ орон сууцны контор, сууц өмчлөгчдийн холбооны ажлын уялдаа холбоо муу байна. Орон сууцны конторын ажлыг яаж дүгнэж байна вэ? энэ байцаагчдынх нь ажлыг  оршин суугчдаар нь дүгнүүлдэг, олон нийтийн санал бодлыг сонсдог ийм хэлбэр байж болох уу гэж энэ  Батчулуун гэдэг сонгогч бидэнд хандаж асуулт тавьсан.

 

Цаашдаа бас нэг асуух зүйл бол яаж шийдэх гэж байна вэ? Тухайлбал энэ цэвэр усанд тооцож авч байгаа НӨТ байна. Энэ усыг хэрэглээд гарсны дараа бас бохироос нь давхар татвар авч байгаа. Тэгэхээр яг энэ асуудлыг ямар хугацаанд шийдэх гэж байгаа юм бэ? Засгийн газрын түвшинд үүнийг яаж ярьсан бэ? энэ НӨТ-ыг чөлөөлөхөд хэдий хэмжээний хөрөнгө санхүүгийн тооцоо гарсан бэ гэсэн ийм асуултууд байна.

 

Б.Жигжид:  Баярлалаа.  Би асуултуудад хариулъя. Манай нөхдүүд Батчулуун иргэнтэй холбогдолтой асуудлаар  манай Орон сууцны удирдах газрын дарга, цэвэр усны НӨТ-тай холбоотой асуудлаар манай хотынхон хариулах байх гэж бодож байна.

 

“О”-ын өрөөний  эзэмшилтэй холбоотой асуудлыг энэ хууль хэлэлцэж байх үер Их Хурал дээр их олон санал хүсэлт ирж байсан. Хууль хэлэлцэж байх үеэр  хууль гаргахад энэ асуудлыг судалж шийдвэрлэхийг Засгийн газарт даалгасан. Энэ асуудлыг судалж байна, байдал шийдэхэд хурдан шийдэхэд хүндрэлтэй байна. Нэг  тал нь “О”-ын өрөөнд албан ёсоор ордер бичээд өгөөдөх гэж санал тавьж байгаа. Нөгөө талаас олон иргэд, СӨХ-оос ийм замбараагүй явдлаа зогсоо, зориулалтаар барьсан юмыг ар өврийн  хаалгаар авсан улсууддаа өгөх гэж байна гэсэн бас тэмцлийн арга хэрэглэнэ гэсэн юмнууд гараад байгаа. Тэгэхээр үүнийг нэлээн нарийн судлах шаардлагатай байгаа, манай нөхдүүд үзэж байгаа. Одоо танил тал ах дүү, амраг садандаа өгөх гэсэн ийм аргаар  орон сууц авч болдог юм байна гэсэн гомдол нэг талаас гарч ирдэг, нөгөө талд нь бас ядуу зүдүү амьдралтай улсууд амьдраад байгаа ийм асуудал байгаа.  Тийм учраас үүнийг  судалж байж, ялангуяа хот, яам үүнийг оновчтой шийдвэрлэх талаар бодож байгаа, аль алиных нь болоод техник, технологи болон бусад  асуудлыг давхар авч үзэж шийдэхээс өөр аргагүй байгаа юм.

 

Үйлчилгээний хөлсний асуудал яригдаж байх шиг байна. Би өнөөдөр анх удаа ийм  тарифаар нэмснийг сонсч байна. Үнэ тариф  тогтоох асуудал хуулиар ч гэсэн, өнөөгийн зах зээлийн шаардлагаар ч гэсэн  тухайн байшингийн суугч, өмчлөгчдийн гишүүдийн хурлаар тарифаа шийдэх асуудал шүү дээ. Түүнээс тэр яам ч юм уу, хотын байгууллага ч юм уу үнэ тарифыг шийддэг асуудал огт биш. Тийм учраас үүнийг тухайн СӨХ-той ийм асуудал гарсан, хаана гарсан байна вэ? үүнийг авч ярьж, ойлгуулах, үндэслэлийг тайлбарлахаас өөр аргагүй. Яагаад гэвэл хуулиар ч гэсэн  шаардлагаар ч гэсэн энэ бүрэн  эрх нь СӨХ юм уу  бүх гишүүдийн хуралд нь байгаа ийм асуудал.

 

Цэвэр усны тоолуурын асуудал байна. Тоолуурыг Засгийн газрын, Их Хурлын болон бусад хууль, шийдвэрүүдэд бий. Ерөөсөө инженерийн бүх байгууламжийн үйлчилгээг авч байгаа энэ бүх  хэрэглээн дээр тоолуургүйгээр ашиглахыг хорьсон ийм шийдвэр гарсан. Энэ бол зах зээлийн  шаардлагад  бүрэн нийцэж байгаа асуудал. Аливаа нэгэн бараа бүтээгдэхүүнийг  хэмжихгүйгээр борлуулах асуудал байж болохгүй. Харамсалтай нь өмнө иймэрхүү аргаар борлуулж байсан, энэ нь өөрөө өргүй зардал бий болгох,  асар их хэмжээний эдийн засгийн хохирол учруулах ийм механизм болж хувирсан учраас  энэ арга хэмжээг улс орон даяар, зах зээлийн харилцаанд нийцүүлэн хэрэгжүүлж байгаа, энэ зөвхөн усан дээр ч биш, цахилгаан, дулаан, бусад инженерийн хангамжид бүрэн ийм зарчим баримтлагдаж байгаа.

 

Дэлхийн банктай байгуулсан 1998 онд байхаа санагдаж байна. Хотын нийтийн аж ахуйн төслийн хүрээнд Улаанбаатар хотын орон сууцнуудыг  цэвэр усыг тоолуур, тоног төхөөрөмжийг нийлүүлнэ гэж тухайн үедээ Их Хурал баталсан. Одоо энэ арга хэмжээ хэрэгжих ажил нэлээн эрчимтэй явагдаж байгаа. Анх нь тоолуур тавьж эхэлж байхад нэлээн хэл ам гарч байсан. Одоо   тоолуур тавигдсан байшин нэг хүнд 200 орчим метр куб ус хоногт ногдож байгаа. Тухайн үед 450-500 гарч байсан. Тэгээд өнөөдөр усан хангамжийн байдал цаашдаа Улаанбаатар хүндрэх гэж байгаа. Ер нь тэгээд өргүй зарцуулалт гаргахгүйн үүднээс энэ арга хэмжээ зөв юм. 

 

Харин энэ ажлыг мэргэжлийн байгууллагуудаас иргэд, хөдөлмөрчдөд сайн дэмжлэг үзүүлэх, туслах арга хэмжээг их сайн зохион байгуулах хэрэгтэй, хүмүүс нийтдээ ойлгоод сууц өмчлөгчдийн холбоо сайн ажилласан газар  төлбөр нь үндсэндээ  усны хэрэглээ маш их буурч, төлбөр нь буурах, зардалгүй болох ийм байдал руу орж байгаа гэдгийг би зориуд хэлмээр байна.

 

Үнэ тарифын асуудлаар Эрдэнэбаатар дарга товч хариулна биз. Үндсэндээ бид нар задгайн хэрэглээнээс тоолуурын хэрэглээний тарифыг л хямдхан байдлаар тогтоож явуулж байгаа гэдгийг би  энд зориуд хэлмээр байна, бодлогын үүднээс.

 

Орон сууцны ашиглалтын байгууллага СӨХ-ны уялдаа муу байна гэсэн ийм гомдол гарч байгаан.Энэ дээр сая хууль гарсантай  холбогдуулаад хот, яам нэлээн  бүтцийн сайжруулах арга хэмжээ авах байх гэж бодож байна. Ялангуяа  ажил үйлчилгээг эзнийг нь тодорхой байлгах, түүний төлөө хариуцлага хүлээдэг болох талаас нь нэлээд ажиллах ёстой, тодорхой арга хэмжээг авах ёстой. Би сая хэллээ.  Орон сууцны дөрвөн ч конторыг менежментийн баг гэрээгээр авч түрээслэн ажиллуулах ийм арга хэмжээ рүү орлоо. Энэ дээр өрсөлдөөн үүсэх ёстой, үйл ажиллагаа нь сайжрах ёстой. Хэрэв үйл ажиллагаа нь сайжрахгүй юм бол хариуцлага хүлээх, гэрээний стандартын арга хэмжээ явагдаж, цаашдаа ч үргэлжлэх ёстой юм.

 

Орон сууцны байгууллагууд уг нь  жил тутам тайлангаа  суугчдад тавьдаг байгаа юм. Энэ тайланд уг нь хөдөлмөрчид их өргөн орж байх ёстой юм. Тэгээд тэнд үнэлэлт дүгнэлтийг маш сайн өгч байх ёстой юм. Саяны Болормаа гишүүний асуултан дотор байцаагч нарыг гэдэг нь  үйлчилгээ явуулж байгаа улсуудыг хэлж байгаа байх. Энэ тайланг авч байя гэдэг ийм асуудал нэмж яригдаж байх шиг байна. Үүнийг  зарчмын хувьд  тайлангаа тавьж байгаа үед нь тухайн тухайн   хорооллынх нь, конторынх нь үйлчилж байгаа улсуудыг нь оруулж тайланг нь авч, яриулж, ажлыг нь дүгнүүлж байх бололцоотой гэж бодож байна.

 

Бохир, цэвэр усны НӨТ-ын татвар давхардаж олгож байгаа талаар би сая хэллээ. Энэ манай Улаанбаатар  хотод ийм асуудал гараад байгаа, үүнийг уг нь бид  Засгийн газар дээр яриад, хот хариуцаад   болъё  гэдэг ийм асуудал яригдсан санагдаж байгаа, үүнийг  засч янзлах хэрэгтэй болох байх.  Энэ талаар Ус сувгийн удирдах газрын дарга  тодорхой хариулах байх гэж бодож байна. Баярлалаа.

 

О.Эрдэнэбаатар: 2000 оноос эхлээд манайхаас бохирын НӨТ авахаар шийдсэн. Өнгөрсөн оны 12 сарын ЗО-нд Улсын дээд шүүхээс Ус сувгийн ашиглалтын газраас бохир усны  НӨТ авахыг зогсоосон. Миллиард  8ОО сая төгрөгийн акт  байсан, үүнийг хүчингүй болгоод одоо манайх бохир усны НӨТ төлөхгүй байгаа. 

 

Усны тоолуурын асуудал байна. Үүнийг Мөнхбаяр дарга дэлгэргүй ярих байх. Манайх төслөөр хэрэгжиж байгаа тоолуурт 120 мянган төгрөг орохгүй байгаа, бид орцонд тавьж байгаа. Түүний тарифыг шингээгээд л явж байгаа.

 

С.Мөнхбаяр: Болормаа гишүүний асуултан дээр манайтай холбоотой хоёр асуудал байна, дэлгэрэнгүй хариулъя гэж бодож байна.

 

Дэлхийн банкны төслийн хүрээнд  1999 оноос  эхлээд  Улаанбаатар хотын нийтийн орон сууцны барилгууд дээр босоо шугамуудын тоолуур тавигдаж эхэлсэн. Түрүүн сайд хэлсэн, энэ үед  хоногийн усны хэрэглээ 500 хүртэл литр хоногоор хүнд оногдож байсан. Энэ  босоо тоолууруудыг суурилуулснаар иргэд зарим талаараа нэлээн  уулзалт болгон дээр тавьдаг  их томоохон асуудлуудын нэг нь энэ байсан. Бид нарыг эзгүй байхад  байрны мөнгөн дээр усны мөнгийг авч байна. Дунд нь тоолуур тавилаа гэсэн ийм хүсэлтүүд их ирдэг. Их Хурлын гишүүд энэ талаар мэдээлэл сайтай байгаа. 

 

Тэгээд энэ асуудлыг цэгцлэх үүднээс иргэдийн өөрсдийнх нь захиалгаар гэрт нь тоолуур тавих энэ ажлыг манай орон сууцны байгууллагаас судалгаа хийж, олон улсын семинар Улаанбаатар хотод өнгөрсөн жил зохион байгуулсан. Ингээд иргэд өөрсдөө хэрвээ хүсвэл гэртээ  шууд  өөрийнхөө байрандаа  шууд тоолуур тавих  ийм нөхцөл бололцоо байгаа. Гэхдээ  энэ нь зөвхөн захиалгын дагуу явж байгаа. Нэг тоолуур нь  барилгуудаасаа хамаараад 2-4 ширхэг ийм тоолуур угсарч яваа. Энэ нь нэг тоолуурын үнэ 25 доллар, үүнээсээ 1 долларыг нь бид нар айлдаа  угсрах зардалд нь багтааж  орон сууцны байгууллага авч үлдэж байгаа. Айлаас  угсралтын зардлыг авахгүй байгаа.

 

Дэлхийн банкны  төслийн хүрээнд  өнгөрсөн хоёр жилд  9700 тоолуурыг нийтийн  орон сууцанд угсарсан, энэ жил  10 мянган тоолуур нийлүүлэгдээд одоо мөн угсраад явж байгаа. Энэ иргэдийн дунд тавьж байгаа хүсэлтүүдийн хүрээнд мөн айл өрхийн хүрээнд  захиалгын дагуу саяны айлд нь тоолуур угсрах ажлыг зохион байгуулж байгаа юм.

 

Үнийн хувьд  тоолууртай хэрэглэгч нь 238, тоолуургүй хэрэглэгч нь 278 төгрөгөөр тооцож авч байгаа. 

 

Халаалтын хувьд 15-16 дугаар байрны хөдөлмөрчдийн  хүсэлтийн дагуу асуулт тавигдсан. Тэгэхээр өнгөрсөн 9 сарын 15-наас хойш  бид Улаанбаатар хотын хүрээнд нийтийн орон сууцны  барилгуудад дулаан олгоод ингээд явж байна. Дулаан холбох явцад өнөөдрийг хүртэл нэлээд  бас зарим асуудлууд үүссэн. Яг энэ долоо хоногийн хүрээнд Улаанбаатар хотын дулааны горимоос шалтгаалаад халахгүй байгаа, халаалт жигдрэхгүй байгаа асуудлууд  алга болж байна.  Дулааны шугам сүлжээний газар, орон сууцны байгууллага энэ дээр тодорхой ажлуудыг хийж гүйцэтгээд дулаан хангамж ямар ч байсан бид нарын  хувьд хэвийн болгох ийм горимд орсон гэж ингэж хариулах байна.

 

Ус хүрэлцэхгүй байгаа зарим хорооллын цэгүүд дээр өнгөрсөн  хагас, бүтэн сайн өдөр Ус суваг ашиглалтын газарт бид нар хүсэлт  тавьж байгаад, хамтарсан ажлын хэсэг ажиллуулсан. Ингээд яг тухайн үедээ Ус суваг ашиглалтын газар манай хоёроос дүгнэлт гарсан. Энэ нь 1 дүгээр хороололд зарим байруудыг тухайлбал  өндөр барилгатай  6 –дээр даралтын горимыг өндөржүүлэх ийм  шаардлагатай юм байна гэж ингэж дүгнэлт гаргаад  1 дэх өдрөөс горимоо ийм болгоод явж байгаа. Хагас бүтэн сайн өдөр ачааллаасаа хамаараад зарим барилгууд, 9 давхар, 12 давхруудад  ус хүрэхгүй байгаа нь үнэн юм билээ. Ингээд энэ бол өнгөрсөн 1 дэх өдрөөс хэвийн болж байгаа.

 

Ч.Раднаа:  Баярлалаа. Дэд  бүтцийн чиглэлээр энэ дөрвөн жилд олон чухал арга хэмжээнүүд авагдаж ахиц дэвшил гарч байгааг  хэлэх байна. Ялангуяа эрчим хүч хангамж, холбоо мэдээллийн системийг хөгжүүлэх, авто зам гэх мэтчилэн. Мэдээлэл хийж байгаа салбарын чиглэлээр зарим тодруулах асуудал байна.

 

Нэгдүгээрт,  Засгийн газрын үйл ажиллагааны хөтөлбөрт 8 аймгийн нийтийн аж ахуйг хөгжүүлэх хоёр дахь шатны төслийг хэрэгжүүлж эхэлнэ гэж зорилт тавьсан. 2002 онд Улсын Их Хурлаар үүнийг эцэслэн шийдэж хэрэгжүүлэх зам үүд нь нээгдсэн. 2003 оны Үндсэн чиглэлд хэрэгжүүлж эхэлнэ гэж заасан байгаа. 2004 оныход дахиад эхэлнэ жилдээ гэж ингэж орж ирэх юм. Энэ ямар учиртай юм бэ? юун дээрээ ингээд хэрэгжихгүй удаад байна вэ? 

 

Миний ойлгож байгаагаар 2003 онд миллиард гаруй төгрөгийг Азийн хөгжлийн банкнаас хөнгөлөлттэй зээлээр авч ашиглах ёстой.  Үүнээс ашиглаж байна уу? 2004 онд 7 миллиард гаруйг авч ашиглах ёстой. Энэ авч ашиглах ёстой юмаа бидний зүгээс  болоод авч ашиглаж чадахгүй байгаа юм биш үү?  8 аймагт  үүнийг хэрэгжиж эхэлж байна гэж та мэдээлэлдээ дурьдлаа. Тэгвэл  ийм хэдэн асуултанд хариулж өгөөч.

 

Нэгдүгээрт,  Зураг төсвийн бэлэн болсон уу? энэ  8 аймгийн нийтийн аж ахуйг хөгжүүлэх зураг төсөв бэлэн болов уу? нэгд. Миний ойлгож байгаагаар зураг төсөв бэлэн болох нь бүү хэл, зураг төсвийн гүйцэтгэгч нь тодроогүй байгаа гэж би ойлгоод байна, энэ үнэ үү? Худлаа юу? хэдийд зураг төсвийн гүйцэтгэгч нь тодрох юм бэ? хэдэн оны хэдэн сард  зураг төсвийн гүйцэтгэгч тодрох юм бэ? 

 

Хоёрдугаарт, зураг төсөв нь  хэдийд бэлэн болох юм бэ? хэдэн сард  бэлэн болох юм бэ?  

 

Дараа нь барилгын гүйцэтгэгч байгууллагыг хэдэн сард та бэлэн болгох юм бэ? тодруулах юм бэ? 

 

Дөрөвдүгээрт, барилгын ажлаа хэдэн оны хэдэн сард эхлэх юм бэ? энэ чинь 8-ын найман аймгийн иргэд, хөдөлмөрчид хүсч хүлээгээд байна шүү дээ.  Тэгээд өдий төдий азийн хөгжлийн банкнаас авах мөнгө чинь ашиглагдахгүй байгаад байгаа юм биш үү? үүнийг одоо хүртэл гүйцэтгэгч байгууллага, зураг төсвийн гүйцэтгэгч байгууллага тодруулах энэ ажил эхлээгүй, ер нь энэ нийтийн аж ахуйн 8 аймагт хэрэгжих төсөл ийм  удаашралтай байгаагийн хариуцлагыг хэнтэй тооцох вэ? хэнд буруу нь байгаа юм бэ?  Санхүү, эдийн засгийн яамны нөхдүүд  үндсэн чиглэл хэлэлцэж байхад одоо ер нь Дэд бүтцийн яамны нөхдүүдээс болоод байгаа юм ярина билээ. Одоо үүний буруу нь хэн дээр байна вэ? хэнд хариуцлага тооцох юм бэ? Засгийн газрын үйл ажиллагааны  хөтөлбөр ингэж хэрэгжиж эхлэхгүй байгаагийн бурууг хэн хүлээх вэ? ер нь тэгээд  эцэст нь энэ төслийг  ирэх оны П улиралд багтааж эхэлж чадах уу? барилгын  ажил эхлүүлж чадах уу? үгүй юу гэсэн ийм асуултуудад хариулт авья.

 

Б.Жигжид: Баярлалаа.  Раднаа гишүүн ийм асуулт тавьсанд би баярлаж байна. Яагаад гэвэл энэ төсөл удаашраад байгаагийн буруутан зөрүүтэн улсуудыг тогтоож шийдвэрлэхгүй бол болохгүй байгаа юм.

 

Энэ төсөл уг нь энэ  жил эхлэх ёстой байсан юм. 2002 оны 12 дугаар сард Азийн банктай гэрээгээ тохироод төслөө эхлүүлэх асуудал шийдсэн юм. Тендерийн хороо байгуулаад хэрэгжүүлэх гүйцэтгэгч компанийг шалгаруулахаар ажил 1, 2 дугаар сард эхэлсэн юм. Үүнээс  хойш нийтдээ 7-8 сар бараг жил шахуу хугацаанд  тендерийн хороо  зөвлөх компаниа өөрөөр хэлбэл зураг төслөө хийнэ шүү дээ, үүнийгээ тодруулж чадахгүй байгаа юм, маргалдаад.  Тендерийн хороог Сангийн яамны Төрийн нарийн бичгийн дарга Түмэндэмбэрэл ахалж байсан, нарийн бичгийн дарга нь мэргэжлийн улсууд байж байгаа. Азийн хөгжлийн банк шалгаруулаад явуулсан саналыг  ингээд ингээд болохгүй байнаа, ийм үйл ажиллагаа явуулах тусгай зөвшөөрөлтэй  айл биш байнаа,  наана чинь тендерийн  нөхцөлийг зөрчиж байна гэж хэлэхээр бид үүнийг хүлээж авахгүй гээд хариу өгчихсөн. Төлөөлөгч нь ирж байж  тэгвэл бид энэ төслөө зогсоодог юм уу та нар  ямар аж ахуйн улс вэ гээд дахин үнэлгээ явуулах  шаардлагыг тавьсан аваагүй.  Тэгээд дахин үнэлгээ хийхэд нөгөө компани нь заргалдаад, дахиад заргалдсан.  Нэг үгээр хэлбэл  ийм л  унхиагүй явдал үүсчихээд байгаа юм. Тэгээд бид бас Сангийн яам холбогдох улсуудтай яриад, Төрийн нарийн бичгийн даргатай нь яриад ажил овоо урагшилсан. Би яг ний нуугүй хэлэхэд одоо Их Хурлын бас зарим гишүүдээс энэ ажил явдалтай нь танилцаж өгөөч гэж хүсмээр байна. Тэгээд  ийм маргаад байдаг, хувь хүмүүсийн  хоорондын асуудал юм уу  хаашаа юм бэ? Азийн банк үнэхээр нөхдүүд  ирээд сэтгэл дундуур байгаа.  Бид ямар ч байсан, би бол би чи гэдэгтээ асуудал биш байгаа юм л даа,  ер нь бол байдал ийм л байгаа юм. Одоо тэгээд түргэхэн шиг л ажил эхлүүлчихмээр байгаа юм. Бид төслийн удирдах нэгж бүгдийг томилчихоод хүлээгээд байгаа юм, цалингүй суугаад байдаг.

 

Ямар ч байсан  бид нар ингээд энэ 11 сардаа багтаагаад  зөвлөх компаниа сонгоод З сарын хугацаанд зураг төслөө үндсэнд нь гаргаад  чиглэл чиглэлээр нь усан хангамж, дулаан хангамж, хот, нийтийн аж ахуйн ажилтай уялдуулаад ирэх оны  барилгын үйл ажиллагаа явуулах дулаарах үеэс эхлээд ажлаа явуулна гэсэн ийм  хатуу  бодлоготой байгаа, ингэж  болноо гэж би бодож байгаа.

 

Зураг төсөл нь гараад ирэх үед энэ дээр асуудал байхгүй, тендер зарлаад гүйцэтгэгчээ  сонгоно. Тэгэхдээ ажлыг аймаг аймгаар нь дугаарлуулан явуулахгүй, нийтэд  нь явуулна гэсэн ийм бодолтой байгаа. Манай гишүүд сайн мэдэж байгаа шүү дээ. Өнгөрсөн баруун таван аймгийн төсөл маш хурдтай, маш сайн хийгдсэн шүү дээ. Азийн банк энэ дээр  үлгэр жишээч болсон байнаа гэж, хугацаанаас нь өмнө дууссан л даа. 

 

Хөрөнгө мөнгөний хувьлд  энэ  8 аймгийн нийтийн аж ахуйн төслийг хэрэгжүүлэхтэй холбогдсон төслийн судалгааны ажил бусад арга хэмжээнүүдэд нь зарагдах хөрөнгүүд нь зарагдсан. Азийн банкнаас өнөөдөр санхүүжүүлэх мөнгөө оруулчихсан байж байгаа. Тэгээд одоо саяны шалтгаанаар энэ мөнгийг ашиглаж чадахгүй байна. Тэгэхээр одоо би  ийм л байдлаар шахуу ажиллах ёстой, энэ ажил  одоо ингээд энэ зураг төслийн ажлыг ондоо багтаж эхлэх, барилгын гүйцэтгэх ажил нь ирэх оны эхээр ажлаа эхэлнэ гэсэн ийм зүйлийг хэлмээр байна. Баярлалаа.

 

Ч.Раднаа: Ер нь барилгын ажил явах боломжтой дулааны улирал эхлэхэд барилгын ажил ер нь эхлэх боломжтой гэж хэлж байгаа юм  байна. Одоо үнэхээр тийм байвал сайн байна, баярлалаа тийм хариу өгсөнд.

 

Ц.Өөлд: Баярлалаа. Дэд бүтцийн шугамаар Раднаа гишүүдийн асуудалтай санал нэг байна. Уг нь манай ард иргэд ч гэсэн талархаж байгааг илэрхийлж байгаа. Ялангуяа зам, холбооны асуудлаар. Манай Төв аймгийн Эрдэнэсант сумынхан тэр зам тавьж өгсөн гээд сумын сонгогч Энхбаатар, Батжаргал, Загд-Очир, Сандаг гэсэн улсууд сайдад баярласан, талархсанаа илэрхийлээрэй гэсэн, би үүгээр дамжуулж  танд талархсанаа илэрхийлье. 

 

Хоёр асуудал байгаа юм. Эрдэнэсантаас Арвайхээрийн замыг гүйцэтгэж байгаа тэр гүйцэтгэгч байгууллага нэлээн чанартай сайн хийж байгаа гэж ойлгосон, тэгж ярьцгааж байна билээ. Тэгээд тэд нар хэмнэгдсэн мөнгөөрөө наашаа Лүнгийн тал руу ЗО км  зам тавиулж өгөөрэй, үүнийг хичээж үзээрэй гэж ингэж хэлсэн. Тэгэхээр энэ замд төсөвт, Үндсэн чиглэлд яг тэгж юм ороогүй байгаа. Зам гэдэг бол нийтийн аж ахуйд ч холбоотой, сайн замгүйгээр нийтийн аж ахуй байхгүй л дээ.

 

Гуравдугаарт, Лүн, Эрдэнэсант хоёрын хоорондох  9О км зам бол  там болсон. Та  бараг явж үзсэн байх гэж бодож байна. Ийм учраас тэр ЗО км замыг нааш нь тавьчихаад, тэр  9О км замд  зам засварын 5 тэрбум төгрөгөөсөө ядаж нэг тэрбум төгрөгийг хуваарилж өгөх тийм бодол, шийдвэр байна уу? гэдгийг асууя. Яагаад тэр вэ гэвэл  6 аймгийн машин явдаг тийм  замд хүн болгон хүсээд байгаа юм, ийм л асуудлыг танаас асуух гэсэн юм.

 

Б.Жигжид: Өөлд гишүүн бол 6 аймгийн тухай ярьж байгаа. 6 аймгийн  нийтийн аж ахуйд тусгай гэж байгаа учраас хариулъя. Үнэхээр тодорхой асуудал л даа. Тийм учраас би үүнд богинохон хариулъя. Үнэхээр бид цаад замыг сайжруулсан, хүмүүс их баярлаж, талархаж байгаа. Ер нь зам болоод дэд бүтцийн асуудлаар олон улсууд талархлаа илэрхийлж байгаад би их баярлаж байна. Ингээд бид улам их эрчимтэй ажиллах болноо гэдгээ баярлаж хүмүүстээ дамжуулж хэлье, та бүхэнд их баярлалаа.

 

Замын хувьд З сая долларыг Эрдэнэсантаас нааш нь замын засварт ашиглах талаар бид удаа дараа санал тавиад дэлхийн банкны улсуудтай зориуд ярьсаар байгаад зөвшөөрүүлэх шатандаа орж байгаа гэдгийг хэлье, энэ бол нэлээн чухал ажил болох байх.

 

Хоёрдугаарт, ирэх жилийн зам ашиглалтын төлөвлөгөөний санхүүжилтэнд Лүнгээс Эрдэнэсантын  замын хооронд дотоодынхоо хөрөнгөөр засварын ажлыг бүрэн сайхан Эрдэнэсант, Өвөрхангайн зам шиг болно гэж хэлж чадахгүй ээ, тэгэхдээ тэр онгорхой цоорхой ажлыг хийх талаар бид төлөвлөж байгаа, үүнийг ялангуяа миний зүгээс их шахаж байгаа. Манай Их Хурлын гишүүд энэ талаар түрүүн нэгдсэн уулзалтан дээр нэлээн хатуу ярьсан. Үүнийг бид хүлээж авсан гэдгийг зориуд хэлье.

 

Ер нь  харамсалтай нь ирэх жилийн дулааны улирал хүртэл энэ ажил, энэ зам маань иймэрхүү байдалтай байна шүү, тийм учраас Жигжид 1 дүгээр сарын 1-нээс хүйтэнд зам зассангүй гэж битгий загнаарай гэдгийг  сонсож байгаа улсууд та бүхэнд хэлье. Баярлалаа.

 

Ш.Бадам: Түрүүчийн  асуудалтай холбоотой. Сүхбаатар, Чойбалсан, Сайншанд, Баруун-Уртын цэвэрлэх байгууламжийг  шинэчлэх тухай асуудал байгаа. Үүний хариулт чинь түрүүчийн Раднаа гишүүний асуултанд хариулснаар тайлбарлаж, хариулагдах уу? энэ цэвэрлэх байгууламжийг шинэчлэх асуудал ямар шатандаа байгаа юм бэ гэдгийг тодруулж өгөхгүй юу? 

 

Хоёрдугаарт, бүх сумдыг нийтийн халуун устай болгох зорилтыг хэрэгжүүлэхээр ажиллаж байгаа. Тэгэхээр өнгөрсөн З жилд бас нэлээд мөнгө төлөвлөсөн юм байна. 340, 380 одоо энэ онд 400 сая гээд. Яг сумдуудаар яваад үзэхэд одоо энэ мөнгөнөөс яг  халуун ус баригдаад орж байгаа юм сайн харагдаж өгөхгүй байна. Энэ ямар шатандаа яаж төлөвлөгдөөд хаагуур энэ ажил явж байна вэ гэдэг асуудлыг тодруулж өгөхгүй юу? 

 

Гуравдугаарт,  Улаанбаатарын орон сууцны конторуудын  ажил энэ ямар шатандаа  байна вэ? Баянголд хувьчлагдлаа гэсэн нийт  7 дугаар контор нь хувьчлагдаад байна уу? эсхүл өөр юм байна уу? энэ хувьчлалын асуудал ямар шатандаа байх юм бэ? яаж шийдэх вэ?

 

Дөрөвдүгээрт, энэ цэвэрлэх байгууламжууд  ихэвчлэн ажилгүй байгаад байдаг юм байна. 104 цэвэрлэх байгууламжаас дөнгөж 41 нь ажиллана гэдэг нь энэ юутай холбоотой байдаг юм бэ? бараг 60 хувь  нь ажилгүй шахуу байдаг юм байна. Энэ тал дээр ямар арга хэмжээ авахаар төлөвлөгдөж байгаа юм бэ гэдгийг тодруулж өгөхгүй юу? Баярлалаа.

 

Б.Жигжид: Баярлалаа.  8 аймгийн төсөлд саяны нэрлэгдэж байгаа газрууд хамаарч байгаа гэдгийг хэлье.  

 

Халуун усны асуудал бол би түрүүн тоо баримтаар нь хэлсэн. Тэгэхээр би ингэж хэлмээр байна. Бадам гишүүн ямар сумдууд дээр халуун усгүй байна вэ? тэр нь төлөвлөгөө төсөлд орсон юм байна уу гэдгийг бид тусад нь материал гаргаж өгье. Ямар ямар газруудад байхгүй байна вэ? орсон газрууд ажиллаж байх ёстой юм. Тийм учраас тэр ажиллахгүй юм байна уу? хаалттай.  Эсхүл төлөвлөөд оруулаагүй юм байна уу? гэдгээр нь тусад нь судалгаа гаргаад өгье. Бодвол таны тойрог дээр байхаа, тэгээд түүнийг  манай нөхдүүд дараа нь танд хэлэх байх гэж бодож байна.

 

Конторын хувьд Улаанбаатар хотын конторуудыг ярьж байх шиг байна. 11 контортой үүнээс 4 нь  удирдлагын үйл ажиллагаагий нь менежментийн аргаар явуулахаар сая одоо  уралдаант шалгаруулалт яваад хот дүгнээд шийдсэн байгаа. Тэгээд энэ конторууд шинэ аргаар их сайн ажиллах байх гэж найдаж байна. Бид ч гэсэн  энэ рүү хараагаа их хурц харна гэж бодож байгаа. Яагаад гэвэл эрс сайжрах ёстой.

 

Ажилгүй цэвэрлэх байгууламжуудын хувьд бол  хоёр янзын юм байгаа. Нэлээд цэвэрлэх байгууламжууд бол хувьчлагдсан компаниудын хувьчилсан өргөтгөлд ороод явчихсан.  Суурин газруудад, тэгээд түүнийг  хувьчлаад авчихсан компаниуд ажиллуулах ямар ч сонирхол байхгүй,  улсын хяналтын байцаагч нар акт тавиад ч тоодоггүй. Яагаад гэвэл цэвэрлэх байгууламжийн үндэслэлд дандаа зардал байгаа юм.  Тэгээд сум, суурин газруудад хэрэглээ багатай, орлого багатай учраас энэ  дээр ийм талын асуудал гарч байгаа юм.

 

Нөгөө тал нь үндсэндээ нэг хэсэг нь ойрын үед хөрөнгө санхүүгийн дутагдлаас болоод засвар үйлчилгээ хийж чадахгүй байгаас болоод ажиллуулж чадахгүй байгаа юм бол бий.

 

Гурав дахь асуудал, ер нь манайх социализмын үед цэвэрлэх байгууламжийг маш их дэлхийн дээгүүрээс дээгүүр төвшинд төлөвлөж байсан юм. Жижигхэн газар биологийн  механик цэвэрлэгээг хослуулсан асар өндөр үнэтэй, сая одоо баруун таван аймгийн төсөл дээр гэхэд  л маш товчхон, их нүсэр технологигүй, тоног төхөөрөмжгүй, тэгсэн мөртлөө байгалийн аргаар цэвэршүүлэлт явуулчихдаг, зардал их багатай ийм цэвэрлэх байгууламжуудыг оруулсан шүү дээ. Тэгэхээр цаашдаа бас  зарим цэвэрлэх байгууламжуудыг ийм байдлаар  ашиглалтанд оруулах ийм бодолтой байгаа юм.

 

Би түрүүн Болормаа гишүүн асуултанд манай нөхдүүдийн хариулсан дээр нэмээд нэг зүйлийг хэлэхэд, 1 дүгээр хорооллын улсууд сая энэ Мөнхбаяр, Эрдэнэбаатар дарга нар их сайхан юм хэллээ шүү. Өөрсдөөс нь асуугаарай, болохгүй бол надад хэлээрэй гэж хэлмээр байна. Ус хүрдэггүй, дулаан хүрдэггүй, тэгээд аятайхан юм хэлээд гараад явчихдаг, сүүлд нь гомдол хэвээрээ үлдэхийг би хүсэхгүй байна.

 

Хоёрдугаарт, бас нэг рекламын чанартай гэдэг юм уу нэг юм хэлэхэд: Одоо энэ айлууд Дэлхийн банкны зээлийн төслөөр подъёзонд нь айлуудын дунд нэг тоолуур тавиад байгаа шүү дээ. Одоо айлууд өөрсдөө тавиад  эхэлж байна. Өөрөө мөнгөөрөө. Түрүүн Мөнхбаяр хэлсэн.  Би өөрөө 4 тоолуур тавиулсан З өрөө байранд. Нийтдээ 80 гаруй мянган төгрөг болсон, эд нараар тавиулсан. Тэгээд  2-3 сарын дотор төлөгдөж байна. Яагаад гэвэл ус бараг хэрэглэхгүй байгаад байхад чинь мөнгө хэмнэж байгаа юм. Тэгээд дээрээс нь усных нь тарифыг түрүүн хэллээ шүү дээ. Тийм учраас энэ чиглэл рүү явахад их ашигтай юм байдаг шүү. З-5 сарын дотор хэмнэчихээд цаана нь нөгөө усны  илүү мөнгөний эргэлт, цэвэр хэрэглээ нь өөрс дээр нь унана шүү гэдгийг бас хэлье. Баярлалаа.

 

Р.Амарсайхан:  Чуулганы завсарлагаанаар  өөрийн тойрог болоод иргэдтэй нэлээд уулзалт хийлээ. Монгол Улсын Засгийн газар болоод нийслэл, дүүргээс нийтийн аж ахуйг сайжруулах энэ чиглэлд  нэлээд зүйл хийж байгаад сэтгэл дүүрэн байгааг бас илэрхийлье гэж бодож байна. Тэгэхдээ бас анхаарал татсан хэд хэдэн асуудал  байгаа юм. Тэр дундаа  өнөөдөр бас нэлээд олон удаа ярьж Монгол Улсын Ерөнхийлөгч, Их Хурал, Засгийн газрын анхаарлын төвд байгаа нэг асуудал бол ОХУ-ын өмчид байж байгаа орон сууцуудыг Монголын талд шилжүүлэх, улмаар Монголын иргэдэд хувьчлах асуудал байгаа юм. Дээр нь хоёр улсын хамтын өмчийн аж ахуйн нэгжүүдийн эзэмшилд байгаа нийтийн зориулалттай барилга байгууламжуудыг мөн хувьчлах асуудал байгаа. Энэ дээр  хоёр улсын Засгийн газрын хоорондын хэлэлцээрээр нэлээд тодорхой шийдэлд хүрч явж байгаа гэж ойлгож байгаа. Тэгэхдээ энэ талаар бүр тодорхой хариулт өгөөч гэж хүсч байна. 

 

Тухайлбал,  Төмөр замын  орон сууцны байруудын хувьчлалын асуудал ямархуу түвшинд яаж явж байна вэ? дээр нь Монголросцветмет нэгдлийн байруудын асуудал байна. Энэ зөвхөн Улаанбаатар хотод биш, бас Дархан, Эрдэнэт хотуудад байгаа асуудал юм. Дээр нь Оросын талын өмчлөлд байж байгаа  энэ  орон сууцуудыг Монголын талд шилжүүлэх асуудал ямархуу түвшинд яаж явагдаж байна вэ гэдэг талаар тодорхой хариулт өгөөч ээ.

 

Дээр нь  ОХУ-ын өмчлөлд байж байгаа байруудаас  бас нэлээн яриатай байж байгаа З байрын  асуудал байгаа юм. 15 дугаар микрорайонд нэртэй 20 гаруй байрын асуудал байсан юм. Үүнийг нэлээд амжилттай шийдэж байгаа, үндсэндээ З байрын асуудал үлдсэн байгаа гэж ойлгож байгаа. Тухайлбал 11, 12, 1З дугаар байр, Талх чихэр, Ээрмэлийн байр, Дарханд бас нэг байрын асуудал байгаа. Тэгэхээр энэ асуудлыг хэрхэн яаж авч үзэж байна вэ?  би Намын бүлгийн хурал болоод бусад олон түвшинд ярихад ойлгосон нэг зүйл бол, тэгэхдээ бид зарчмаа тохирсон, тодорхой өр ширтэй байгаа учраас энэ хувьчлалын асуудал тодорхой цаг хугацааны хувьд хойшлогдсон гэж ингэж ойлгож байгаа. Тэгэхдээ тун даруйхан энэ компаниуд энэ асуудлаа  шийдсэн тохиолдолд уг байруудыг хувьчилж, Монголын талд шилжүүлэх бололцоотой гэдэг ийм байр суурин дээр тохирсон гэж ингэж ойлгож байгаа. Энэ талаар нэлээн тодорхой хариулт өгөөч.  Дэд бүтцийн яам,  тэр дундаа Жигжид сайд Монгол, Оросын Засгийн газрын  хоёр улсын Засгийн газар хоорондын комиссын даргын хувьд дээр нь Гадаад хэргийн яамны удирдлагууд байж байгаа учраас нэлээн тодорхой бодитой хариултыг өгөөч гэж хүсч байна. Баярлалаа.

 

Б.Жигжид: Нэгдүгээрт, хамтын үйлдвэрүүдийн  орон сууцны хувьчлалын асуудал бол Оросын гол нь томоохон хамтарсан  үйлдвэрүүд байгаа.  Энэ нэлээн амаргүй байсан. Олон удаа засаг төрийн хэмжээнд яригдсан. Засгийн газар хоорондын комиссын ярианы  гол асуудал байсан. Олон удаа ярьсан, амжилттай хэлэлцээрүүд хийсний үр дүнд Эрдэнэтийн ГОК, Монголросцветметийн орон сууцуудыг хувьчлах ажлыг зарчмын хувьд шийдсэн, хувьчлагдсан.  Өөрөөр хэлбэл Монгол иргэд орон сууцаа авсан. Энэ бол маш том дэвшил. Оросын  тал бол бид өмчийнхөө  хагасыг авна гэдэг асуудал тавьж байгаа шүү дээ, яг оруулсан хувь долиор. Тэгээд хувьчлаад авч байгаа эзэд нь монголчууд байгаа. Тэгэхээр энэ утгаараа бол том дэвшлээ. Товчхон хэлэхэд энэ улсууд өөрийн гэсэн өмчтэй болж байгаа юм.

 

Саяхан энэ оны дундуур Улаанбаатарыг хувь нийлүүлсэн  нийгэмлэгийн  орон сууцыг хувьчлах асуудлаар нэлээн сайн  яриа хэлцэл хийсний үр дүнд  энэ 8 мянга гаруй орон сууцыг үнэ төлбөргүй, хууль ёсоор оршин суугаа эздэд нь хувьчлах асуудлыг шийдэж чадсан. Нэг үгээр хэлбэл энэ асуудлыг ингээд Монголын талд ашигтайгаар шийдвэрлэсэн гэдгийг хэлье. Цаашдаа ч ийм орон сууцуудыг хувьчлах асуудлыг шийдэж чадна, томуудыг нь шийдсэн юм чинь.

 

Нэг чухал асуудал бол Монголын газар нутаг дээр байж байгаа ОХУ-ын  үл хөдлөх хөрөнгө, түүний дотор Орон сууцны барилга байшингууд байгаа. Нийтээр 50-60-70 мянган квадрат метр талбайтай орон сууц байгаа юм. Тэгэхээр Амарсайхан гишүүн бол одоо энэ 15 дугаар хороололд байгаа орон сууцуудыг иргэдэд шилжүүлэх талаар бараг худлаа хэлэхэд өглөө босоод намайг шаарддаг, комиссын дарга та нийтийн аж ахуйн орон сууц хариуцаж байгаа юм чинь та гээд бас өөрсдөө ч туслалцаа үзүүлсэн,  Оросын холбогдох нөхдүүдтэй ярьсан. Ингээд бид яриад их хүнд хэлэлцээрүүд яригдсан, энэ үл хөдлөх хөрөнгийг Монголд шилжүүлэх тухай.  Тэгээд сая Монгол Улсын Ерөнхий сайдыг айлчлахын  өмнө  Засгийн газрын хурал ээлжит бус байдлаар хуралдсан. Монгол Улсын Ерөнхий сайдыг айлчлах үеэр үндсэндээ бид нар  9 байрын 12 байрыг авах тухай асуудал яригдаад 9 орон сууцны  байрыг Монголын талд үнэгүй шилжүүлэх асуудал шийдэгдсэн. 

 

Хамгийн харамсалтай нь юу вэ гэхээр Амарсайхан гишүүний ярьж байгаа Ээрмэл ХХК-ний  хариуцаж байгаа 12, 1З дугаар байсан санагдаж байна.  Талх чихрийн нэг байшин байгаа. Үүнийг шийдэх бололцоо байсан юм. Тэгээд хамгийн гол нь бидний буруугаар энэ асуудал шийдэгдэж чадаагүй. Яагаад гэвэл энд  сууж байгаа  гэрээлж авсан Ээрмэлийн үйлдвэр, Талх чихрийн үйлдвэр орон сууцаа түрээслүүлсний мөнгийг төлөөгүй байсан. Зөвхөн  Ээрмэлийн үйлдвэр гэхэд 70-аад мянган доллар төлөөгүй байсан.  Хэрэв тэр үед яриа хэлэлцээнд бид шаардсан л даа, төлчихсөн байсан бол энэ асуудал шийдэгдэх байсан. Одоо Ээрмэлийн үйлдвэр 70-аад мянган доллараа төлсөн, одоо Ш улирлын мөнгийг төлөх  юм байгаа билээ. Нөгөө дэх үйлдвэр маань Талх чихрийн үйлдвэр маань нэлээн хатуу чихтэй байгаа. Хэрэв энэ байшинг авья гэж байгаа бол төлбөрөө хийх хэрэгтэй. Тэгээд сая бид нар ярьж ярьж, төлбөрөө хийчих та тэгээд үүнийг чинь авч үзье гэж тохиролцож чадсан байж байгаа. Тэгээд нэг үгээр хэлбэл биднээс хамаарсан шүү гэдгийг хэлмээр байна.  Цаадах бусад байшингуудыг бид нар ойрын үед шилжүүлнэ, Оросын тал энэ асуудлыг өмчтэй асуудлаа хоёр талаас нь тохиролцъё. Өөрөөр хэлбэл ОХУ өмчөө мэднэ, үүнээс ийм тохиролцоонд хүрэхдээ энд сууж байгаа монгол иргэдийг хохироох ямар  ч үндэслэл гаргахгүй гэдэг нотоо бидэнд өгчихсөн байж байгаа юм. Одоо үүний дараагаар үндсэнд нь шийдэгдэх бололцоо байж байгаа.

 

Цаана нь бас нэлээн орон сууц байгаа. Дархан хотод 4 байгаа, Улаанбаатарт 10-аад орон сууц бий. Энэ бол ОХУ-ын хүмүүс амьдран суудаг, зарим монголчууд түрээсэлсэн ийм байж байгаа. Энэ орон сууцыг бид цаашдаа ч гэсэн ийм замаар  хэрэгжүүлэх бодолтой байгаа. Тэгэхдээ  одоо  ОХУ-ын монголд байгаа байгууллагуудын улсууд сууж байгаа  орон сууцыг та нар гарга, бид монголчуудаа оруулна гэж ярьж болохгүй шүү дээ. Тэгэхээр бололцоотой хэмжээгээр шилжүүлэх асуудал яригдах юм байгаа. Байдал ийм байгаа, одоо шулуухан хэлэхэд Ээрмэл, Талх чихрийн ахан дүүс мөнгөө хэл амгүй төлөөд байх юм бол ОХУ-аас энэ  гурван байрыг салгачих бололцоо байна.  Салчихсан хойноо яацгаадаг вэ та нарын асуудал, болно шүү дээ, үүнийгээ  эхлээд өөрсдөө  хариуцмаар байна гэж би хэлмээр байна.

 

Р.Амарсайхан: Сая сайд андуураад хэлчих шиг боллоо. Талх чихрийн өр нь дуусчихсан байгаа, Ээрмэлийн компанийн 100 гаруй мянган долларын өрийн асуудал байгаа. Тэгэхээр энэ асуудал шийдэгдсэн тохиолдолд Монголын талд шилжүүлээд иргэдийн асуудлыг шийдэж болно гэж  ингэж ойлгож байна, тийм ээ. Энэ дээр Гадаад хэргийн яам ямар байр суурьтай байгааг сонсмоор байна. Талх чихэр өөрөө өрөө төлчихсөн байгаа. Тэгэхдээ бас Ээрмэлийн үйлдвэр бас өөр асуудал тавьж байгаа юм. Тэр нь юу вэ гэхээр монголын иргэдийн нэгэн адил энэ тарифаар тооцож, энэ гэрээ түрээсийг хийж болдоггүй юм уу гэж. Тэгэхээр энэ  дээр би  ийм байр суурьтай байгаа юм л даа. Аж ахуйн нэгж байгууллага өөрөө  өөрийнхөө иргэдийг, ажилчдыг  суулгах гээд гэрээ хийчихсэн учраас тэнд  бид  гэрээ, үнэ тарифыг нааш цааш нь гэдэг ойлголт бидэнд байхгүй гэж ойлгож байгаа. Тэгэхээр аж ахуйн нэгж, байгууллагын хоорондын тохиролцооны асуудал. 

 

Ганцхан энэ асуудал нь шийдэгдсэний дараа Монголын талд  шилжүүлэх асуудал бэлэн болсон гэж хоёр Улсын Засгийн газрын хооронд тохирсон, жин тан гэж  ингэж ойлгож болохгүй юу? үүнийг албан ёсоор тодруулж өгөхгүй юу? Баярлалаа.

 

Б.Жигжид: Гадаад яам энэ дээр нэг бодлоготой, нэг л зорилготой байгаа. Бид харамсалтай нь  энэ дахин дахин ажил болж байгаа юм. Өмнө нэг бөөнд нь шийдэж болох л байсан. Одоо Талх чихэр төлчихсөн бол их сайн байна.  Бид одоо ингээд төлөөд дууссан, тэгээд өргүй л байж байх хэрэгтэй шүү. Тэгээд энэ шугамаар бид тавина, Алтангэрэл дарга хэлэх байх гэж бодож байна.

 

Тарифын хувьд  нэгэнт гэрээ хийгээд  төлж байгаа тарифаараа мөнгөө төлж явахгүй бол  тэр чинь алдагдалд орчих гээд байгаа юм билээ. Одоо юмаа аваагүй байж тарифаа ярина гэж болохгүй байна шүү дээ. Тийм учраас тарифын хувьд нэгэнт тохироод гэрээ хийгээд дотор нь сууж байгаа бол өөрсдөө хэл амгүй байж байх нь зөв байх гэж бодож байгаа.

 

Алтангэрэл:  Ерөнхий сайдын ОХУ-д хийсэн айлчлалын  өмнө бид нар энэ асуудлаар Оросын талтай нэлээд хүнд хэлэлцээр явуулсан. Засгийн газрын хэмжээнд энэ асуудлыг хариуцсан Монгол Оросын холбооны  улсын үл хөдлөх хөрөнгийн асуудлыг хариуцсан тусгай ажлын хэсэг гэж байдаг. Энэ ажлын хэсгийн ахлагчаар нь Гадаад хэргийн яамны Төрийн нарийн бичгийн дарга ажилладаг. Тэгэхээр Ерөнхий сайдын айлчлалын өмнө бид  12 байрыг Монголын талд шилжүүлэх талаар нэлээн ярьсан, харамсалтай нь Жигжид сайдын хэлсэн шалтгаанаар өр төлбөрийн асуудлаас болоод Ээрмэл, Талх чихэр хувьцаат компаний түрээсээр эзэмшиж  байгаа энэ З байрыг  авсан  9 байрны хамт авч чадаагүй. Гэхдээ асуудал нээлттэй үлдсэн. Энэ  өр төлбөрийн асуудлыг шийдсэн цагт үүнийг бид эргэж ярья гэдгээ Оросын талтай зарчмын хувьд тохирсон байгаа. Энэ талаар ч бид айлчлалын дараа нэлээн тодорхой  ажил явагдсан. Энэ оны 11 сарын сүүлчээр хоёр ажлын хэсгийн хамтарсан уулзалт болно. Тэгэхээр энэ  уулзалтын үеэр Талх чихэр ХК өрөө барагдуулсан, Ээрмэл ХК өрөө барагдуулчихсан байвал бид нар энэ асуудлыг нэлээн шургуу тавьж, өмнөх 9 байрыг авсан адилхан буцааж  авахаар ажиллах болно гэдгийг хэлмээр байна.

 

Талх чихэр ХК бол 7 сар  гэхэд бидэнд манай ажлын хэсэгт албан бичиг ирүүлсэн. Бид Оросын түрээсэлж байгаа талдаа өр ширгүй болсон гэдгээ  бидэнд албан ёсоор мэдэгдсэнийг бид нар Оросын талд уламжилсан байгаа.

 

Р.Сандалхан: Нийтийн аж ахуйг хөгжүүлэх төсөл хэрэгжиж байна. Баруун таван аймагт энэ төсөл хэрэгжээд  дуусч,  зээл төлөх асуудал яригдаж байгаа юм байна. Зээл төлөх үедээ  бол  тэр зээл авсан компаниуд, нийтийн ахуйн үйлчилгээний салбар, үйлчилгээний тарифыг нэмэгдүүлж, ард түмний нуруун дээр нэлээн цохилт өгч болзошгүй юм байна. Тийм учраас үүнийг яаж зохицуулах вэ?  Энэ асуудал яригдаж байна уу гэдэгт нэг асуудал байна.

 

Хоёрдугаарт, Улаанбаатар хотод ч бай, хөдөөд ч бай орон сууцны  нөхцөл сайжирч, нэлээн  олон орон сууц, компаниуд  аж ахуйн байгууллагууд их барьж байна.  Энэ  нэгдсэн цэвэр, бохир усны шугаманд холбогдож байгаа нь сайн хэрэг. Гэхдээ энэ хувийн хэвшлийн нөхдүүдээс  цэвэр усны нөхцөлийг сайжруулах, тоног төхөөрөмжийн хүчин чадлыг нэмэгдүүлэх, бохирын тоног төхөөрөмжийн хүчин чадлыг нэмэгдүүлэх талаар хөрөнгө оруулалт хийлгэх, барьсан орон сууцны хэмжээгээр тийм асуудлууд ярьж болохгүй юу? ийм асуудал ярьж байгаа тал бий юу? цаашдаа үүнийг яривал яасан юм бэ гэсэн асуултууд байна.

 

Б.Жигжид: Баярлалаа.  Баруун таван аймгийн төсөл зээл төлөх асуудал орон нутаг, төв гэсэн гурван гэрээтэй. Сангийн яам,  Орон нутгийн засаг захиргаа, Азийн хөгжлийн банк гэсэн гурвалсан гэрээтэй байгаа.  Зээлийг  авахдаа  үйлчилгээнд тарифыг тэдэн оны хэмжээнд тийм тийм  хэмжээнд  хүргэнэ гэж тохиролцож шийдсэн байж байгаа, тийм үүргийг Монгол Улсын Засгийн газар авсан. Тэгээд түүгээрээ орлогоосоо сан байгуулж ажиллаж байгаа аймгууд үндсэндээ Хөвсгөл  гэх мэт маш сайн ажиллаж байгаа, сая Азийн банкнаас шалгаад ирсэн байна билээ. Баян-Өлгий дээр жаахан тааруухан байна гэж байна билээ,  нэг нь Завхан байсан байхаа, тааруухан шиг.  Тэгээд ер нь тийм их онцгой дарамт болохооргүй, орлогоосоо бүтээгдэхүүний  үйлчилгээний орлогоосоо сан байгуулаад тэр тодорхой хэмжээгээр орон нутаг төлөхөөр  ийм гэрээнийхээ дагуу явагдаж байгаа. Тэр гэрээнийхээ заалтыг барихаас өөр аргагүй. Энэ нь Улаанбаатар  хот болон бусад улсуудтай харьцуулах юм бол тэр  хэмжээ өндөр биш байгаа гэдгийг  би хэлье. Энэ замаар явахаар тохирсон байгаа юм. Хүүгий бид сая  ярьж байгаад яам хэл ам хийж байгаад  жилийн 12 хүүтэй байсан, түүнийг бид 4 хувь хүртэл бууруулж, Сангийн яам шийдвэр гаргуулсан байгаа, энэ  чухал арга хэмжээ болсон гэдгийг хэлмээр байна.

 

Барилгын хувьд үнэхээр Сандалхан гишүүний ярьж байгаа зүйл маш чухал. Ерөөсөө орон сууцны болон бусад барилга байгууламжууд маш их баригдаж байна. Гэтэл дэд бүтцийг нь бид гүйцээх бий болгох хөрөнгө санхүүгийн байдал үнэхээр байхгүй байна. Үүнийг  би жишээ нь 7 буудалд барьж байгаа юм уу? Шарга морьтод барьж байгаа юм уу,  Толгойтын баруун салаанд барьж байгаа юм уу адилхан л устай нь, цэвэр, бохир усны сүлжээнд холбогдсон байх. Ялангуяа цахилгаан хангамжийн асуудал байна.  Үүнийг бид зарчмын хувьд түрүүн ч би Их Хурал дээр хэлж байсан. Хувийн хөрөнгө оруулагч сонирхох юм бол энэ дээр сонирхуулах арга хэмжээг авья гэж байгаа юм, зарлая гэж байгаа юм. Ийм объектууд руу Дэд бүтцийн шугам сүлжээ барьж байгуулахад нь тендер зарлаад тэгээд борлуулж байгаа, дамжуулж байгаа цахилгаан дулаан, усных нь  хэмжээнээс тодорхой шимтгэлийг өгч байя гэсэн ийм зарчмаар цаашдаа хувийн хөрөнгө оруулагчдын сонирхлыг дэмжих замаар дэд бүтцийг бий болгох арга хэмжээг хийе. Ойрын үед ийм шийдвэр гаргах талаар би нөхдүүддээ үүрэг өгчихсөн, одоо бараг болж байгаа гэж ярьж байгаа, хууль зүйн үүднээс энэ асуудлыг шийднэ гэж үзэж байгаа.

 

Ер нь томоохон хөрөнгийн цахилгаан дамжуулах шугам ч байдаг юм уу? зам тавьж байгаа байдлаас харахад ийм сонирхлууд бий болж байна. Үүнийг их чадамгай ашиглах хэрэгтэй юм. Энэ чиглэл рүү явж байгаа гэдгийг хэлье. Баярлалаа.

 

Б.Баатарзориг:  Баярлалаа.  Дэд бүтцийн сайдын эрхлэх асуудлын хүрээний ажилд  үлдэцтэй, бүтээн байгуулалтын чиглэлтэй  олон ажлын эхлэл, үр дүн байгааг зориуд тэмдэглэхийг хүсч байна, Их Хурлын гишүүний хувьд.

 

Нэг асуулт асуухаар байсан, энэ бол Азийн хөгжлийн банкны санхүүгийн дэмжлэгтэйгээр хэрэгжих байгаа. Нэгдүгээр шат нь амжилттай хэрэгжсэн,  хоёр дахь шат болсон Дорнод аймаг ороод байгаа 8 аймгийн нийтийн үйлчилгээний асуудал байсан юм, үүнийг  хариулт бол хангалттай боллоо гэж үзээд хоёр дахь асуултандаа оръё гэж бодож байна.  

 

Энэ дээр  Болормаа гишүүн асуусан боловч хотын зүгээс энэ давхар татварын асуудал дээр НӨТ бусад давхар татвар дээр хот дээр авахгүй байгаа гэж байна. Тэгэхээр хаана авч байгаа, ямар бэрхшээл авч байгаа, үүнээс тэр цэвэр, бохир усны энэ давхар татварын асуудал, энэ дээр нэгэнтээ Их Хурал мэдээлэл сонсож байгаа учраас бас хүсэлт хэлбэрээр дөрвөн асуудал тавигдсан, нэг нь энэ давхар татвартай холбоотой учраас энэ дээр дахин тодруулга хийхийг хүсч байна. Баярлалаа.

 

Б.Жигжид: Түрүүн манай Эрдэнэбаатар дарга хариулчихсан. Авахгүй байгаа гээд хэлчихсэн. Тэгэхээр бид нэг юмыг тохирцгооё, манай холбогдох улсууд байж байна. Хаана энэ авагдаж байна гэдгийг бидэнд хэлээтхээч. Тийм юм байвал  бид энэ байдлаа зогсооё.  Хоёрдугаарт, одоо сонсож байгаа хүмүүс давхар авч байгаа бол  өгөхгүй  байх ёстой болж байна шүү, нэг л удаа авах нь байна шүү. Хэрэв тийм банк,  тийм газар тийм мөнгө хураагаад байгаа бол үүнийг бас хэлчихмээр байгаа юм. Баярлалаа.

 

С.Батболд:  Баярлалаа. Хоёр асуудал байна. Эхнийх нь  Зуунмод хотын цэвэр усны шугамтай холбоотой асуудал юм. Тэгээд манай аймгийн нөхдүүдээс Улсын Их  Хурлын гишүүдэд хандаж  хүсэлт ирүүлээд байгаа юм. Өнгөрсөн жил бид нар 120 сая төгрөгийн төсөвт өртөгтэй Зуунмод хотын цэвэр усны 24 км шугамыг шинэчилнэ гээд 2003 оны төсөвт суугаад, 2004 оны төсөвт дамжиж суугаад хэрэгжихээр  явж байгаа л даа. Бид бүхэн энэ 120 сая төгрөгөөрөө Зуунмод хотын 24 км цэвэр усны шугамыг иж бүрэн сольчих юм  байна гэж ойлгож явсан. Орон нутгаас арай өөр санал ирээд байгаа юм. Яаманд болон Барилга хот байгуулалт, нийтийн аж ахуйн газар  гээд агентлагит аймгаас анх хүсэлт ирүүлэхдээ 500 гаруй сая төгрөгийн өртөгтэйгээр Зуунмод хотын цэвэр усны шугамыг бүхэлд нь солъё гэсэн  төсөвт өртөг бүх юмыг нь ирүүлчихсэн юм билээ. Тэгээд ирэх жилийн төсөвт 2004-2005 гээд ингээд энэ 500 хэдэн сая төгрөгийн төсөвт өртөгтэй ажил хийгдээд Зуунмод хотын цэвэр усны  шугам бүхэлдээ солигдох юм байна гэсэн чинь 2004 оных зөвхөн 120 саяынх нь гүйцээх хөрөнгө төлөвлөгдөөд цаашаа зогсчих юм байнаа. Бид бүхэн энэ төлөвлөгдсөн хөрөнгөөр нь дөнгөж 6 км хос шугамыг сольсон гэсэн хүсэлт ирүүлээд байгаа, 2004 оны төсөв дээр та нар анхаарлаа хандуулаач   гэсэн хүсэлтийг гишүүддээ тавьсан байна билээ. Энэ дээр цаашдаа ямар байдлаар явах юм бэ? энэ 500 хэдэн сая төгрөгийг бүхэлд нь шинэчилж болох уу гэдгийг асуумаар байгаа юм.

 

Хоёр дахь асуудал нь мөн Зуунмод хоттой  холбоотой асуудал юм. Би өнгөрсөн жил төвийн болон зүүн бүсийн  8 аймгийн нийтийн аж ахуйг шинэчлэх төслийн зээлийн гэрээг соёрхон батлах уралдаан дээр бас асууж байсан юм. Тэгээд Санхүү, эдийн засгийн яамны нөхдүүд бол Зуунмод энд багтаагүй, цаашдаа дэлхийн банкны зээлээр Зуунмод хот болон Улаанбаатар хотын нийтийн аж ахуйг сайжруулах  хоёр дахь шатны  төсөл хэрэгжих юм гэсэн хариулт өгч байсан. Тэгэхээр энэ  төсөл нь хэзээнээс хэрэгжиж эхлэх болоо? Тэгээд Зуунмод хотын нийтийн аж ахуйг иж бүрнээр нь  шинэчлэн сайжруулах асуудал хэзээ эхлэх юм бол гэсэн хоёр асуулт байна. 

 

Б.Жигжид: 2004 онд 60 сая төгрөг төсөвлөгдөж  мэдүүлэгт орсон байгаа. Бид уг нь бараг бүгдийг нь солихгүй гэж бодож байсан, тийм ойлголт байсан юм. Одоо байдал их хүнд муудсан байгаа юм билээ. Энэ жил би санаачлага гаргаж 80 сая төгрөг гаргаж өгсөн шүү дээ, тэгээд бас овоо явчих болов уу гэсэн тэгээд бас дахиад цаашдаа энэ. Би энд юу хэлэх вэ гэхээр бид Засгийн газарт өргөн барьсан, 2004 он түүний дараахь төсвийн  төлөвлөгөөгөө. Би бол үнэхээр хэрэгтэй гэж үзэж байгаа, үнэхээр чухал  суурь салбар байгаа юм, Зуунмодынхоо хувьд.  Чуулган дээр энэ асуудал Байнгын хороон дээр ярихад ярилцахаас өөр аргагүй байхаа гэж бодож байна, ямар арга байж болох нь вэ? 

 

Зуунмодны хувьд 8 аймгийн төв ба зүүн бүсийн 8 аймагт ороогүй байгаа. Дэд бүтэц эдгээр аймгийг бодоход арай дээр учраас тэр зээл рүү ороод байх хэрэгтэй юу? үгүй юу гэдэг юмыг өөрөө ярьдаг байсан юм. Энэ  8 аймгийн төсөл хэрэгжээд дуусахаар бид үлдсэн аймгуудыг нь хэрэгжүүлье гэсэн бодолтой байгаа. Азийн банк үүнийг эсэргүүцэхгүй байгаа. Тэр утгаар нь  бидний төлөвлөж байгаагаар 2007 оноос  З дугаар шатны төсөл явагдах байх, тэр үед Зуунмодыг хамааруулж болох байх, цаад талын хугацаа ярих юм бол. Наана нь бусад арга хэмжээ байвал байж болох байх гэсэн бодол байна. Миний хувьд төвлөрсөн зуухыг холбогдоогүй байгаа байшинд холбохоос эхлээд бас хийчих юм бол өртөг зардлыг бууруулахтай холбогдсон их л ажлууд бий л дээ, харамсалтай нь мөнгө байхгүй л байгаа юм.

 

Ц.Ням-Осор:  Баярлалаа. Мэдээллийн чиглэлтэй холбогдуулаад хоёр зүйл тодруулъя.

 

Улсын Их  Хурлаар  Сууц өмчлөгчдийн холбооны эрх зүйн байдал, Нийтийн зориулалттай орон сууцны байшингийн дундын  өмчлөлийн эд хөрөнгийн тухай хууль баталсан. Түүний 15 дээр дундын өмчлөлийн эд хөрөнгөд нэгдүгээр давхрын “О”-ын өрөө, техникийн өрөөг хамааруулсан. Гэтэл 2, З, 4, 5 давхарт байгаа үйлчилгээний буюу  13 метр квадрат талбайтай тийм өрөөнүүд байгаад байгаа юм. Түүнийг хувьд нь өгөх ёстой, түүнийг яагаад өгөхгүй байна вэ? Эрдэнэт хотын 2.24., 2.25, 2.26., 2.28 гээд маш олон иргэд гомдол ирүүлж байна. Шүүх нь хүртэл СӨХ-д өгөхөөр шийдвэр гаргаж байна. Тэгэхээр энэ асуудал дээр нэгэнт хуульд албан ёсоор нэгдүгээр давхрын техникийн үйлчилгээний өрөө гэж зааж өгөөд байхад  2, З, 4, 5 давхруудад байгаа 1З метр квадрат өрөөнд  амьдарч байгааг өрөөг  техникийн өрөө гэж “О”-ын өрөө гэж иргэдийг хөөж болж байна уу? үүгээр албан ёсны хариу өгөөч. 

 

Цаашдаа Улаанбаатар хот ч гэсэн тэр 1000 гаруй СӨХ-оос 4-5 зууд нь гэрчилгээ өгсөн гэлээ түрүүн хариулсан байх Болормаа гишүүнд, энэ байдал үргэлжлэх юм бол энэ үнэхээрийн хуулиудад өөрчлөлт оруулж энэ өрөөг түрээслүүлэх хэрэгтэй юм шиг байна, хууль  гаргаж өгөөд байхад хэрэгжүүлэхгүй байгаагийн учир юу вэ гэсэн ийм асуудал байна. 26 иргэдийн өргөдөл  над дээр байна, би холбогдох хүмүүст нь албан ёсоор тавьсан.

 

Хоёр дахь асуудал,  Эрдэнэт хотын усан хангамжийн асуудал, цэвэрлэх байгууламжийн асуудал, дэд бүтэц,  дулааны станцын  өргөтгөлийн асуудал гээд дэд бүтцийн томоохон томоохон тулчихсан, одоо уулзалт ярилцлага болгон дээр нааштай хариу өгдөг нэлээн хэдэн асуудал байх юм. Ерөөсөө бүтэж өгдөггүй Жигжид сайд аа, би тэгээд танд хүртэл хувиараа нэг асуудал, орон нутаг газар дээр нь явбал яадаг юм бэ гэж хүртэл  асуудал тавьсан. Тэгэхээр ер нь  юу гэж хэлэх гээд байна вэ гэхээр би Эрдэнэт хотын  цэвэрлэх байгууламжийн асуудлыг миний мэдэхийн л Засгийн газрын мөрийн хөтөлбөрт тусгачихсан, сүүлийн З жил та бүхэн  болон Санхүү, эдийн засгийн яамнаас ирсэн 4-5 бичиг байна, шийдвэрлэх гэж байгаа, болж байна, бүтэж байна, одоо ингээд удахгүй гээд байдаг. Засгийн газрын мөрийн хөтөлбөрт заасан сонгуулийн мөрийн хөтөлбөрийн хугацаа дуусах нь  хэдэн бичигтэй л үлдэх, иймэрхүү. Энэ ажил  цаг алдахгүйн тулд дотоодын хөрөнгө оруулагчдын дэмжлэгийг илэрхийлж байна гэж, Дотоодын хөрөнгө оруулагч нар энэ  8 сая доллар оруулаад цэвэрлэх байгууламж руу орох юм уу? та энд бүр нэр заагаад бичсэн байгаа биз, Налайх, Эрдэнэт гээд бичсэн байгаа учраас би энэ асуудлыг тодруулж өгөөч,  үүнийг ер нь цаашдаа яах вэ? гэсэн ийм асуудал байна.

 

Гуравт, Эрдэнэтэд орон сууц барих асуудал, Улаанбаатар хотод сайн явагдаж байна, ер нь үнэхээрийн дэд бүтцийн салбарт хийж байгаа томоохон дэвшлүүдийн тухайд санал нэг байгаа. Би шүүмжлэх талдаа биш. Гэхдээ Эрдэнэтэд орон сууц барих асуудал, Азийн хөгжлийн банкны зээл болон бусад чиглэлээр ямархуу бодлоготой, чиглэлтэй явуулж байна вэ? энэ дээр дурьдагдаагүй байгаа учраас, энэ хавар Ерөнхий сайдыг орон нутагт очиход, энэ асуудал дээр Эрдэнэтэд их асуудал гараад байсан учраас Ерөнхий сайд бас нэг хариулт өгч л байсан л даа. Энэ тал дээр ер нь бодитой хийгдэх гэж байгаа ажлуудыг сонсоё гэж бодож байна. Баярлалаа.

 

Б.Жигжид:  Баярлалаа.  Дундын өмчлөлийн  орон сууцны хуулинд “О”-ын өрөөг хувьчилна гэсэн заалт байхгүй. Хууль ярьж байхад би мэдэж байна, З, 4, 5 давхарт байгаа тийм өрөөнүүд бий. Тэрэг тавьдаг гээд ийм юм. Тэгэхээр саяны хууль ярьж байхад энэ яригдсан. Хуулийн нэмэлт орохоос өмнө хувьчлал явагдаад дундын өмчлөлөөр  хувьчлагдсан байгаа шүү дээ. Тэгэхээр суугчид нь, гишүүд нь үүнийгээ айл суулгая гэвэл шийдэхээс биш бид нарын мэдлээс гарчихаж байгаа юм. Өөрөөр хэлбэл  5 дугаар байшингийн З, 4 давхарт байгаа тэр хүүхдийн тэрэг тавьдаг ч гэлүү дээ, 10 хэдэн метр квадрат тэр хэсэг бол дундын өмчлөлийн эд  аж ахуй гээд хувьчлагдсан байж байгаа. Их Хурал дээр хууль батлагдахад яг энэ яригдаж байсан. Улаанбаатар хотын ороод суучихсан, хувьчлахгүй гэсэн ордертой хэдэн улсуудын  асуудлыг шийдэх тухай асуудал яригдсан. Тэгэхээр бид үүнийг судлаад СӨХ салбаруудтай хэлэлцээр хийх замаар явна уу гэхээс зүгээр байж байгаа шатыг нь  надад өгчих гэдэгтэй адилхан болчихоод байгаа юм, нэгэнт дундын өмчлөл юм чинь, ийм асуудалтай байгаа.

 

Усан хангамжийн цэвэрлэх байгууламжийн хувьд үнэхээр гишүүний ярьж байгаа, надтай ч ярьж байсан асуудал байгаа.  Бид хэдэн төгрөг тавьж хотын дотор ундны усны хайгуул хийлгэх арга хэмжээг авсан. Дүнгий нь Худалдаа, үйлдвэрийн яамнаас гарч байгаа байх гэж бодож байна, цаашдаа ч хайгуулж эцэслэх хэрэгтэй гэж  үзэж байгаа.

 

Цэвэрлэх байгууламж үнэхээр унжирч байгаа, яагаад гэвэл  10 гаруй сая долларын хөрөнгө шаардагдаж байгаа. Бид энэ асуудлыг Испанийн Засгийн газарт хөнгөлөлттэй зээлээр  хэрэгжүүлж өгөөч гэсэн асуудлыг тавьсан, хүлээж авсан. Холбогдох баримт материалуудаа бүрдүүлж манай тал дууссан. Тэгээд уржигдар би Францад байгаа Испанийг хариуцсан элчин сайдтайгаа ярьсан. Яг  жуух бичгээ бариад Барселонд  явж байгаа юм билээ, тэгээд энэ асуудлаа ярина гэж байна. Зарчмын хувьд тэдний тал хариугаа өгвөл шуудрах тал руугаа явахаар болсон байгаа.   Монголын талын гаргах хөрөнгө их өндөр байгаа учраас бидэнд бас хүндрэл учирч байгаа, ийм л байдалтай байж байгаа.

 

Эрдэнэтэд  орон сууцны барих талаар 2-З арга байгаа. Нэг нь бид нарын ярьж байгаа зах зээлийн  жаягаар орон сууцыг бариулах ажлыг  урамшуулах замаар бариулж, худалдах асуудал. Нөгөө дэх нь төсөлд хамруулах асуудал байгаа. Эхний асуудлаар хот өөрсдөө  үүнийг зохион байгуулах байх гэж найдаж байна, Улаанбаатараас туршлага аваад.

 

Хоёр дахь асуудлаар нь Азийн хөгжлийн банкны орон сууцны санхүүжүүлэх зээлийн хоёр дахь шатанд хамааруулах ийм бодолтой байгаа, ийм яриатай, тодорхой хэмжээгээр тохиролцох шатандаа явж байгаа.

 

Гурав дахь нь, бид ер нь одоо  ярьж байгаа, үнэт цаас гаргах замаар үндсэн хөрөнгө барьцаалсан үнэт цаасны зээл гаргаж, үүгээр орон сууц барих талаар Засгийн газраас шийдвэр гаргана гэсэн тогтоол гарчихсан байгаа. Энд холбогдох  хотууд хамаарна гэдгийг би хэлье. Баярлалаа.

 

Ц.Ням-Осор:  Энэ бүр болохгүй юм ярьж байна л даа. Одоо гол тэр сууц өмчлөгчдийн эрх зүйн  байдлын дундын өмчлөлийн эд хөрөнгийн тухай хуулийг санаачилж байсан гол хүмүүс наана чинь өөрснөө сууж байгаа. Хууль саяхан гарчихсан. Тэгэхэд нэг давхраас дээших нь гэж, нэг давхраас гэж тэнд заалт оруулчихсан байгаа. Тэгээд дээших нь биш болж байгаа юм шиг тийм ойлголт төрүүлсэн байгаа. Хуулин дээр дундын өмчлөлийн эд хөрөнгөд юу хамаарах вэ гэдэг дээр нэг давхрын гээд бичсэн байгаа юм. Бусад нь хамаарахгүй болж байгаа юм. Өөрснөө хууль гаргачихаад, будлиулчихаад, өөрснөө хүн дооглож байгаа юм шиг инээж хариулж болохгүй шүү дээ, харин та нар өөрсдөө будлиулж байгаа юм, түүнийгээ хариулах ёстой, сууж байгаа хүмүүс нь наана чинь байна. Та нар дундын өмчлөлийн эд хөрөнгөд нэг давхрын гээд оруулсан байгаа, одоо шинэ гарсан хуулин дээр. Тэгээд дээш нь бишээ, тэр чинь хувьчлагдсан байсан ямар хамаатай юм бэ? байхгүй юм бол тэгвэл юу гэж түүнийг оруулсан юм бэ? тэгж хариулж болохгүй шүү дээ. Үнэхээрийн л юм будлиулж байгаа юм.

 

Б.Жигжид:  Би хариулъя. Би сая тодорхой хариуллаа. Нэгэнт дундын өмчлөлөөр хувьчлагдсан асуудлыг ярьж байна шүү дээ. Шинээр барьж байгуулж байгаа барилга орон сууц энд хамаарагдана шүү дээ, хууль маань. Нэгэнт энэ хуулийн нэмэлт гарахаас өмнө  дундын өмчлөлөөр 60 айлын дунд хувьчлаад өгчихсөн юмыг чинь яах юм бэ? тэгээд би хэллээ шүү дээ, түүнээс гарах ганцхан гарц байж болж байна, үүнийг сууц өмчлөгчдийн тухайн байшингийн холбоотой ярилцах, эсхүл хэлэлцээр хийх ийм л асуудал байна гэж байна шүү дээ, миний мэддэг асуудал биш болчихлоо шүү дээ, энэ чинь, хууль эрх зүйн үүднээсээ ч гэсэн. Нэгэнт  хувьчилсан  юмыг  хувьчлаад дундын өмчлөлд авчихсан юмыг энэ хуульд тэгж заагаагүй байхад, буцааж хэрэглэ гэж заагаагүй байхад болохгүй шүү дээ.

 

Шинээр орж байгаа байшинд ийм зүйл байх юм бол асуудал яригдах байхаа, ийм л ойлголт байгаа шүү дээ. Би буруу ойлгож байж магадгүй, тэгвэл Жаргалсайхан нар хариул л даа.

 

Ш.Жаргалсайхан:  СӨХ-уудын  захирлуудын  хоёр өдөр сургалт болсон. Тэр сургалтан дээр ямар чиглэл өгсөн байгаа вэ гэхээр ерөөсөө л тухайн 1 дүгээр давхраас дээших байранд олон жил амьдарсан улсуудаа Сууц өмчлөгчдийнхөө хурлаар хэлэлцүүлээд энэ хүн ингээд олон жил амьдарсан юмаа, тэгээд дундын өмчлөлийн  эд хөрөнгөд нэгдүгээр давхарт байгаа “О” өрөө, техникийн өрөөнүүд нь СӨХ-ны  дундын өмч байна гээд  заачихсан юм чинь, үүнийг хувьчилбал яах вэ гэж хэлэлцээд яг орон сууц хувьчилдаг шиг өргөдлийг нь өгүүлээд, СӨХ  хорооны дарга хоёр нь цохоод, тэгээд эрхийн бичгийг өгөөд тохироод, тэгээд гэрчилгээгий нь олгож болох юмаа гэсэн. Сая мэдээ авсан 7-8 газар тэгээд эрхийнхээ бичгийг авсан байна билээ. Гол нь суугчид, тухайн тэр орцонд сууж байгаа суугчид нь тэр хүн архи уудаг ч юм уу, мөнгө төгрөгөө төлдөггүй тиймэрхүү улсууддаа бол чамд хувьчлахгүй ээ, чи түрээсээ төлөөд сууж бай, түүнээс хойш дараагийн асуудал болгож хэлэлцэнэ гээд  З-4 айл буцаачихаад байгаа гэж  надад Эрдэнэтийн салбар зөвлөлийн дарга нь тийм мэдээ ирүүлсэн байгаа. Тэр суугчид нь өөрсдөө хэлэлцээд тэр чиглэлээ бариад хувьчилж байгаа газрууд бол байгаа. Дотроо суугчид нь зөвшөөрөхгүй байгаа голдуу архи зардаг, дамладаг тиймэрхүү улсууддаа өгөхгүй хойшлуулсан тийм л юм шиг байна билээ, түүнээс 7-8 газрууд  өгчихсөн байгаа, яг орон сууц авч байгаа юм шиг аваад явж байгаа.

 

Б.Өвгөнхүү:  Бүх аймгийн төв, сумдыг халуун устай болгох зорилт угаасаа байж байгаа. Тэгээд 2004 оны эцсээр 80 хувь болгох нь ээ гэдгийг ойлгосон. Тэгэхээр энэ бүгд үлдэж байгаа сумд олон байна уу? Би тодорхой л юм асууя, Бямбажав сууж байгаа учраас. Булган аймгийн Баяннуур сумын төвд халуун ус барих тухай яригдаад хоёр удаа ч билүү хасагдсан юм. Тэгээд энэ жаахан хүндрэлтэй, сонгогчид үүнийг барьж өгөөч ээ гэж, энэ жил орж байгаа биз дээ гэж асуугаад байгаа. Энэ хоёр хойшилсны шалтгаан нь юу байсан юм бэ? одоо яг орж байгаа юу гэдгийг хэлж өгөөч гэдгийг хүсмээр байна.

 

Б.Жигжид: 2004 онд 50 орчим сумыг төвлөрсөн төсвөөс санхүүжилтэйгээр  барьж ашиглалтанд оруулна.  Баяннуур сумын төлөвлөгөөнд байхгүй байгаа юм байна. Байна гэнээ уучлаарай, эвгүй байдалд оруулчихлаа, байна гэнээ. Төв аймгийн сумыг харсан байна. Байгаа юм байна, Баяннуур сум.

 

Ц.Дамиран: Баярлалаа.  Хоёр асуулт асууя. Азийн хөгжлийн банкны  нийтийн аж ахуйг сэргээх нэгдүгээр төслийн хэмжээнд баруун таван аймгийн  төсөл хэрэгжсэн. Энэ баруун таван аймагт бид нар гурвалжилсан гэрээ байгуулсан, аймгийн  засаг дарга, яам,  банктай хамтраад. Энэ хэлэлцээрийн явц хэрэг зэрэг үр дүнтэй байна вэ? энэ дээр хамгийн гол нь зээл авсантай холбогдуулаад  дахин зээлдүүлэх гэрээний дагуу тариф зохих хэмжээгээр нэмэгдэх ёстой. Энэ чиглэлээр тарифт өөрчлөлт орж байна уу? үүнийг тодруулж мэдээлэл өгөөч гэж хүсч байна.

 

Хоёрдугаарт нь, Налайхын цэвэрлэх  байгууламжийн асуудлыг  товчхон мэдээлэл өгөөч.

 

Гуравдугаарт нь, шинээр бий болох хороолол байгаа, Газрын хууль гарсантай холбогдуулаад шинээр газар өгч байгаа, захын хорооллуудад дээр нь хөдөөнөөс шилжиж ирж байгаа айлууд, зөвшөөрөлтэй, зөвшөөрөлгүй  суурьшлын шинэ бүс бий болж байна. Үүний нийтийн аж ахуй, тухайлбал цэвэр усны хангамж,  хог зайлуулах ч байдаг юм уу? бусад нь нийтийн аж ахуйтай холбоотой, энэ чиглэлээр төлөвлөгдөж байгаа юм байна уу? хотын ерөнхий төлөвлөгөөний дагуу шинэ суурьшлын бүсэд  шинээр барих шугам сүлжээний талаар ямар бодолтой байна вэ гэсэн ийм З асуулт байна.

 

Б.Жигжид:  Тариф баруун таван аймаг дээр аймгууд  тэр гэрээнийхээ дагуу тарифаа үндсэнд нь барьж байгаа гэж хэлж болохоор байгаа.  Зарим нь арай нэг доогуур байгаа юм билээ. Сая дамжуулан зээлдүүлэх коэффициентийг багасгасан явдал дэм  болсон уу?  нэлээд би түрүүн хэллээ дээ,  Хөвсгөл, Увс нэлээд сайн сангаа бүрдүүлсэн байна билээ. Ер нь тарифыг тогтоохоос өөр аргагүй. Тариф нь нэг их дарамт болоод байхгүй гэдгийг би хэлье.  Нэг үгээр хэлбэл цаашдаа байнгын Азийн хөгжлийн банкныханд хүртэл байгаа гэдгийг нөхдүүд мэдэж байгаа.

 

Захын хорооллын, гэр хорооллыг ер нь гол нь хөдөөнөөс нүүж ирж байгаа, суурьшиж байгаа гэрүүд байгаа юм. Түүнээс хуучин захын хорооллууд гэрэлтэй, цахилгаантай, зөөврийн устай болоод байгаа. Хамгийн ноцтой юм бол Улаанбаатар руу нүүдэл гэдэг зогсоо зайгүй явж байна. Одоо  8 мянга хүрсэн мэдээ байна билээ, нэлээд хэдэн сарын өмнө 6 мянга гэж хэлж байсан. Хамгийн харамсалтай нь  хоёр  зүйлд хүндрэл үүсгээд байгаа юм. Нэгдүгээрт энэ айлуудыг цахилгаан, усаар  хангах асуудал төлөвлөгөөдгүй. Ус ч яахав тэгээд бид шахаж байгаад яаж ийж байгаад зөөврийн машиныг явуулж л байгаа юм, задгай гэсэн маягтай, тэгээд аргалаад  болгоод байгаа. Цахилгаан хувьд гол асуудал байгаа. Тэр цэвэрлэх асуудал, цэвэр бохир усны сүлжээ ярихын ч аргагүй л дээ. Цахилгааны хувьд хөрөнгийн эх үүсвэр байхгүй, маш их шугам сүлжээ татах хэрэгтэй байдаг.  Тэгээд  нэг талаасаа энэ хүндрэлийг арилгах талаар  2000 айлыг  жишээ  нь 2003 онд цахилгаантай болгосон байгаа.  Тэгэхээр энэ дээр  нэг л юмыг их онцгой анхаармаар байгаа юм.  Би түрүүн хэллээ, янз янзын аргаар цахилгаан өгье, энэ чинь нэгдүгээрт хэрэглэгч байж байна, хоёрдугаарт, хэрэглэгч байна гэдэг бол борлуулалтанд хэрэгтэй, энэ бол чухал юм.

 

Гэтэл  хотын  зөвшөөрөлгүй бууж болохгүй  газруудад буугаад байгаа юм. Өндөр хүчдэлийн шугамын дор, үерийн аман дээр, цахилгаан  кабель дээр,  цэвэр усны шугаман дээр, үүнийг бид хотод хатуу хэлж байгаа, бид ч гэсэн  тэр хуулиар хорьсон юм шүү дээ, энд цахилгаан өгөхгүй ээ, тэр газраа заалгаж аваад буух газар буух хэрэгтэй. Буусан газар нь аль болохоор  энэ дэд бүтцийг  бүрдүүлэх арга хэмжээг авна, гэхдээ бид нар нүүдэл суудлын их энэ томыг бид нарын мөнгө хөрөнгө гүйцэхгүй байна гэдэг дээр ний нуугүй үнэнээ хэлэх хэрэгтэй, тийм учраас хувийн хэвшилд оруулах талаар бодож арга хэмжээ авах тал руу явж байна гэдгийг хэлье. Хот ч бид ч хүсч байгаа, их төсөв дээр тавьж өгөөч  ярьж байгаа, төсвийг ярихад чуулган дээр бас яригдах байх. Гэхдээ байдал үнэхээр амаргүй байгаа гэдгийг хэлье.

 

Д.Дондог: Шинээр өгч байгаа газар, ялангуяа уулын амуудад бий болж байгаа зуслангууд, хувийн байшингууд, тэгээд өчигдөр Рашааны тухай хууль баталсан. Рашаануудыг түшиглэж суурингууд үүснэ. Үүний бохир, цэвэр ус, ялангуяа бохирыг яах юм бэ? дор дороо цооног ухаад уул ууланд  ам бий болгоод, бохир хаяад байх юм уу? нэгдсэн тодорхой түвшинд нь ариутгах тоног төхөөрөмж, янз бүрийн юм байрлуулах юм байх юм уу? тийм жижиг оврын зохицуулалтын юмнууд байна уу? гэсэн нэг ийм асуулт. 

 

Хоёрдугаарт, яг үүнтэй адилхан, манай энэ төсвийн  ихэнх зардлыг халаалтын зардал эзэлж байгаа. Тэгэхээр төв суурин газар ч ялгаагүй, орон нутаг ч ялгаагүй,  халаалтын зардлыг хямдруулдаг ийм шинэ технологийг маш түргэн хурдацтай хэрэгжүүлэх боломж байхгүй юм уу? энэ талаар юу гэж бодож байна вэ? ялангуяа энэ орон сууцны хэрэглэгчдийн үнэ өртөг өсөөд байгаа нөхцөл байдалтай холбогдуулж асууж байна.

 

Гуравдугаарт,  түрүүн Батболд гишүүн асууж байгаад тодруулмаар юм үлдсэн байна билээ. 24 км шугамын хувьд бол ойлголоо, энэ  үнэхээр бүрэн солихгүй бол хоёрын хооронд хэн хэндээ ашиггүй, тэгээд нөхцөл байдал хэвээрээ байхаар ийм байгаа юм. Үүнтэй холбогдуулаад 250 кубын хоёр усан сангийн асуудал  усаар хангах асуудал нь дийлдэхгүй байгаа учраас тэр төвлөрсөн уурын зуух маань орохгүй байна гэсэн ийм юм бас яриад байгааюм, усан сан нь  бас усныхаа хангамжийг дийлэхгүй байна гээд. Тэгээд үүнийг иж бүрнээр нь ингээд жаахан наашлуулаад шийдчих юм байхгүй юу? үүнийг 2-3 жил яриад бас сайн шийдэж чадахгүй яваад байгаа юм, Дэд бүтцийн яам анхаарч байгаа юу? анхаарч байгаа, хөрөнгө хуваарилж байгаа юу? хуваарилж байгаа.  Тэгээд эцсийн үр дүн маань сайн гарч өгөхгүй байна гэсэн ийм юман дээр хүмүүс жаахан эргэлзээтэй байдаг юм.

 

Нийтийн ахуйн төсөл 2007 оноос үлдсэн аймгуудыг гэж байна. Арай зайтай байгаа юм биш үү? Тэртэй тэргүй хэрэгжээд эхлэхээр их хурдан хэрэгждэг юм билээ. Тэгэхээр наашлуулах 2005 он болгох боломж нөхцөл ямар байна вэ гэсэн ийм асуулт байна.

 

Хамгийн сүүлд нь би урьд нь бас 2 удаа асууж байсан, та хоёр удаа хариулт өгсөн. Тэгээд таныг аймаг руу холбогдооч гэсэн санаагаар  хэлж байна. Очих болгонд иргэд нөгөө зээлийн орон сууцтай холбоотой газраар асуулт тавиад болохгүй юм. Заавал тэр газрыг хувьчилж авч байж орон сууц барина гэсэн гээд байх юм. Төсөлд бол тийм юм байхгүй шүү дээ,  та байхгүй гэж хариулаад байдаг,  би байхгүй гэж ойлгоод байдаг. Тэнд очихоор зэрэг нөхцөл байдал тийм биш болчихоод байна. Заавал хувьчилж авсан нөхцөлд зээл олгоно гэсэн.  Хувьчилж авах нь чөлөөтэй л байдаг юм байгаа биз, зарим нь хувьчилж аваад хийдэг л юм байгаа биз. Чадахааргүй улсууд нь зүгээр зээлийнхээ нөхцөлөөр зээлээ аваад явчих  боломж байхгүй юм уу? үүнийг орон нутгийнхантай ярьж хөөрч  ойлголцооч гэсэн нэг ийм санал байна. 

 

О.Бат-Эрдэнэ:  Баярлалаа.  Дондог гишүүний асуултанд хариулъя. Ер нь хотын инженерийн хангамж, Дэд бүтцийн  хөгжлийн асуудал өнөөдөр  тулгамдаж  байгаа томоохон зүйлүүд дотор дулаан хангамж, хэсэгчилсэн бохирын системийн асуудал, ялангуяа байгаль орчин бохирдуулдаг, энэ зүйлүүд дээр технологийн шинэчлэлүүд хийх ажлууд бидний өмнө яах аргагүй тулгамдаж байгаа юм.

 

Ер нь нийслэлийг хөгжүүлэх  ерөнхий төлөвлөгөө 20 он хүртэлх ерөнхий төлөвлөгөөг Засгийн газар баталчихсан байгаа. Энэ Ерөнхий төлөвлөгөөг хэрэгжүүлэх хүрээнд Дэд бүтцийн хөгжлийн  хөтөлбөр гэж бид боловсруулж байгаа, удахгүй хотын удирдлагууддаа танилцуулж, сайддаа өргөн барьж танилцуулж, үүнийг болбол цаашдаа Засгийн газар Их Хуралд танилцуулж, тодорхой шийдвэрүүд гаргах байх гэж бодож байна.

 

Ер нь хот  өргөжин тэлэхийн хэрээр хэсэгчилсэн цэвэрлэх байгууламжуудыг барих, экологи, бохирдолгүй тийм  технологиудыг нэвтрүүлэх асуудал бидний өмнө тавигдаж байгаа. Дондог гишүүний хэлсэн ярьсны дагуу ялангуяа зуслан гээд суурьшлын бүсүүд шинээр бий болчихлоо. Хотод хүн ам ихээхэн суурьшиж төвлөрч байна. Нийслэл бол сая орчим хүн амтай болчихлоо. Энэ бол 10 онд  байх ёстой нормативаас давсан хэмжээний ийм хүн амтай болчихож байгаа юм.

 

Тэгэхээр бид технологийн шинэчлэлийн хувьд энэ ерөнхий хөтөлбөрийн дотор ялангуяа цэвэрлэх байгууламж, бохирын системийг сайжруулах хөтөлбөрийг тусад нь боловсруулаад бэлтгэж байна. Засаг даргын захирамж  гараад тусгай ажлын хэсэг гарсан. Энэ бол ялангуяа ундны усны эх үүсвэр тал руугаа  дээд хэсэг рүүгээ бүр байгальд халгүй ийм биологийн цэвэрлэх байгууламжууд, доошлох хэсэг дээрээ 80-90-ээд хувийн цэвэрлэгээний түвшинтэй механик биологийн хосолсон цэвэрлэх байгууламжууд гэх мэтчилэн ийм  зүйлүүдийг барихаар бид бодож, технологийн хувьд судалж байгаа зүйлүүд байгаа.

 

Дараагийн нэг асуудал бол дулаан хангамжийн шинэ технологиудыг нэвтрүүлэх чиглэлүүдээр бид бодож төлөвлөж байгаа  асуудлууд байгаа. Манай орны өөрийн боломж нөөц нь  чулуу, нүүрс, хүрэн нүүрс, энэ дээр тулгуурласан  дулааны эх үүсвэрүүдтэй. Дулааны эх үүсвэрийн  80 орчим хувийг  төвлөрсөн дулаан хангамж эзэлдэг, 10 орчим хувийг нь хэсэгчилсэн дулаан хангамж эзэлж байгаа. Энд 340 орчим дулааны төв, зуухныхаа амаар тоолбол 450-60-аад ийм зуух ажиллаж байгаа юм. Гэр хороолол 80-90-ээд мянган гэр хороолол ердийн галлагааны дулаан хангамж, үүний дулаан хангамжийн  мөн 7-8 хувийг эзэлж байгаа. Үүнээс үүдэлтэй агаарын бохирдол сүүлийн жилүүдэд нийслэлд үнэхээр сэтгэл түгшээсэн ийм түвшинд хүрч байгаа. Энэ асуудлыг нийслэлийн Засаг дарга, иргэдийн хурал дээрээ бид яриад,  Нийслэлийн Засаг даргын  хоёр ч удаагийн захирамж ойрын үед гарсан. Тусгай хөтөлбөр төлөвлөгөө гаргаад ажиллаж байна. Дэд бүтцийн сайд дээр бид мөн хотын удирдлагууд уулзаад, сайдын тушаал ойрын үед гарах байх, тусгай график төлөвлөгөө гаргаад, дулаан хангамжаас гарч байгаа энэ агаарын бохирдлыг бууруулах чиглэлүүдээр тодорхой ажлууд хийх, шингэрүүлсэн шатдаг хийг дулаан хангамжид нэвтрүүлэх, авто машиныг шингэрүүлсэн шатдаг хийнд шилжүүлэх, мөн газрын гүний дулаан хангамжийн чиглэлүүдээр гадаад дотоодод нэвтэрч байгаа  сэргээгдэх эрчим хүчний чиглэлүүдээр дулаан хангамжид ашиглаж болох боломжуудыг судлах чиглэлүүдээр нэлээд ажлуудыг бид хийж байгаа. Товчхондоо иймэрхүү эхний хоёр асуултанд хариулъя гэж бодож байна.

 

Б.Жигжид: Би сүүлийн асуултанд хариулъя. Аймгийн төсөлтэй холбоотой асуудал байгаа. Ер нь гэрээнд тийм заалт бий. Тэр нь иргэдтэй хамаатай сайн талтай. Газар нь  хувьчлагдсан байвал  шийдвэрлэх нь зүйтэй юм гэсэн тийм үг байгаа юм. Тийм учраас газраа түргэн хувьчлаад өгчихмөөр байгаа юм. Тэгэх юм бол тэнд байшингаа барих гэж байгаа улсуудад бол баталгаатай байгаа юм. Дараа нь барьчихсан хойно, газрыг нь наана чинь газарт оруулах  гэж байгаа юм байшин нураах асуудал гарвал  нүүлгэх асуудлаар хохиролтой. Тийм учраас Азийн хөгжлийн банктай хийсэн гэрээнд Азийн банк ямар санал тавьж байна вэ гэвэл Монгол Улсад газар хувьчлал  явагдах юм бол хот суурин газар энэ зээлийг аль болохоор хувьчилсан газарт зээлийг олгох арга хэмжээг авна гэсэн ийм юм хэлээд байгаа юм.

 

Тийм учраас Аймгийн Засаг дарга, иргэдийн Төлөөлөгчдийн Хуралтай та болоод бидний зүгээс энэ нөхцөлийг биелүүлэх юмсан гэдэг талаар ярьж болох юм, би энэ талаар ярья гэж амлалт авья. Аймгийнхантай зохицох арга хэмжээ авья.

 

С.Төмөр-Очир: Баярлалаа. Ингээд асуулт асуухаар нэрсээ ирүүлсэн гишүүд дууслаа. 

 

Жигжид сайд,  Дэд бүтцийн яамныханд баярлалаа. Ингээд өнөөдрийн нэгдсэн хуралдаанаар хэлэлцэх асуудал дууссан учраас өнөөдрийн чуулган хаасныг мэдэгдье. 

 

Баярлалаа.

